
Aldaketa nabarmenik ez, api-
rileko langabezia datuei dago-
kienean. Estatuko Enplegu 
Zerbitzuak joan den apirileko 
zenbakien berri eman du. Itu-
rri horren arabera, 204 langa-
betu zenbatu zituzten Usurbi-
len, martxoan baino bat gu-
txiago. Joera bera izan da es-
kualdean eta Gipuzkoan ere.

Aldaketa nabarmenik 
ez langabezia 
datuetan

Zirimaran                  
izen-ematea                         
ixtear da

Garbigune mugikorraren ibil-
bidean aldaketa izan zen ira-
gan astean. Sagardo Eguna 
tarteko, Kalezartik herri erdi-
gunera lekuz aldatu ordez, 
Aginagara eraman zuten. Os-
tegun honetan, maiatzaren 
22an bai, Aginagatik Mikel 
Laboa plazara lekuz aldatuko 
dute. 

Aldaketak garbigune 
mugikorreko 
ibilbidean

Udalak ikastetxeekin edota ju-
bilatu elkarteekin lankidetzan 
antolaturiko egitasmoaren bai-
tako azken paseoa maiatzaren 
27rako du iragarria Aginagan. 
10:30ean abiatuko da bertako 
frontoitik. Amaieran, Oinarriz-
ko Lanbide Heziketako ikasleek 
prestaturiko hamaiketakoa 
dastatu ahalko dute.

Denboraldiko         
azken ibilaldi 
osasuntsua

Maiatzaren 23an amaituko da 
2025-26 ikasturterako izena 
emateko epea. LH osorako es-
kaintza ematen segiko dute, 
Zirimara Multi  LH 5-6koentzat 
edota Zirimara familian egitas-
moa 0-6 urte arteko haur eta 
familientzat. Izen-ematea es-
teka honen bidez: https://labur.
eus/zXkrr

"Udal Irisgarritasun Uniber-
tsalerako Plan Integrala osa-
tzeko “Usurbil denONA, de-
nontzat” prozesua abiarazi 
zuten maiatzaren 14an Po-
txoenean. Herri mailan iris-
garritasuna hobetzera bide-
raturiko prozesuko lehenen-
go saioan, usurbildarren 
ekarpenak jasotzen aritu ziren. 
Hortik, proposamen zehatzak 
landu asmo dituzte hurrengo 
saioan.

Irisgarritasun 
plana osatzeko 
prozesua 
abiarazi dute

Potxoenean aurkeztu zuten "Usurbil denONA, denontzat" izeneko parte hartze prozesua.

Unai Gaztelumendiren komiki-tira, TOKIKOMeko hainbat hedabideren eskutik.

AINHOA AZPIROTZ EIZMENDI

IRITZIA

Ez dut miseriaren apologia 
egiten: soiltasunaren 
apologia egiten dut, 

bizitzako funtsezko gauzei 
garrantzia ematearena eta 
bizitzeko astia izatearena. Jose 
“Pepe” Mugica hilberriaren 
esaldietako bat da. Gerrillari 
ohi eta Uruguaiko presidente 
izandakoa maiatzaren 13an hil 
zen Montevideon (Uruguai) 
eta ondorengo egunetan bere 
bizimoduari eta utzitako 
legatuari buruzko informazio 
ugari argitaratu da han eta 
hemen.

Esaten zuenaren eta egiten 
zuenaren artean koherentzia 
mantendu zuen; zailena, hain 
justu. Sarritan gertatzen baita 
gauza bat esan eta bestea egi‑
tea, inkoherentziaz jokatzea 
eta kontraesanak izatea.

Horregatik miresten dut Zior‑
tza. Uruguaiarraren ideiak 
usurbildarren artean zabaltzea 
eta egikaritzea lortu duelako. 
Esaten eta egiten asmatu due‑
lako; edo askotan, esan gabe, 
egiten aritu delako. “Gure fi‑
losofia da gazteek sinpletasu‑
naz gozatzen ikastea”, zioten 
Ziortza Gazte Elkartekoek 
Noaua!ren aurreko zenbakian. 
Eta Peñaloscintoseko kanpal‑
dia jarri zuten adibidetzat. 
“Azpiegitura aldatu da, baina 
ez hainbeste. Bere sinpletasu‑
na mantentzen du”.

Hasierako urteetako kanpin 
denda kanadienseak manten‑
tzen dira, sukaldea leku berean 
dago, eta ontziak eskuz eta 
denen artean garbitzen dira. 

Hobekuntzak egin dira, jakina; 
letrinak komun bihurtu dira, 
arropak gordetzeko leku bat 
dago eta argiztapena ere ho‑
betu da. Baina jangelako 
mahaiak ez daude hormigoiz‑
ko zoru lauan, belardian zuloak 
eta aldapatxoak daude eta 
gauean kanpin dendetara joa‑
teko ilunpetan edo linternekin 
joan behar da. Funtsezko gau‑
zei garrantzia eman zaie, bai‑
na gehiago ez. Hautu bat izan 
da, gaur egungo gizarte oparoan 
eta erosoan zaila den hautua. 
Eta hortxe dago Ziortzaren 
keinua. 

Kanpaldira joaten den gazte 
bakoitzari –eta haien familiei‑ 
olio botila bat eramateko es‑
katzen zaienean bezala. Fami‑
lia gehienei ez zaie kostatzen 
ezer botila bat olio eramatea; 
Ziortzari denentzako adina 
olio erostea bai. Hortxe Zior‑
tzaren beste keinu bat: elkar‑
tasuna. Ekintza xume baten 
irakaspen aberatsa.

“Taldea zaindu nahi dugu, 
garrantzitsua da”, diote. Eta 
badakite nola zaindu: elkarbi‑
zitzak eginez, elkarrekin den‑
bora pasaz eta harremanak 
estutuz. Duela 40 urte ere, 
erretore-etxeko gela handian 
ikastolakoak eta nazionaleta‑
koak elkartzen gintuen Ziortzak, 
eta aparteko bi mundutan bizi 
ginen gazteak elkartzea eta 
harremanetan jartzea lortzen 
zuen. Kohesioa, Ziortzaren 
beste keinu bat.

Keinuak. Irakaspenak. Ba‑
lioak. Esan eta egin. Koheren‑
tziaz. Eskerrak Ziortza dauka‑
gun Usurbilen!

Uruguai txiki bat Usurbilen

"PEPE MUGICAK 
ESATEN ZUENAREN 
ETA EGITEN 
ZUENAREN ARTEAN 
KOHERENTZIA 
MANTENDU ZUEN; 
ZIORTZAK ERE BAI"

"Peñaloscintoseko kanpamentuaren sinpletasuna hautu bat da, Ziortzaren keinu bat".

2025-26 ikasturterako aurre‑
matrikulatzeko azken egunak 
dituzue honako hauek Lanbi‑
de Heziketa osoan. Maiatzaren 
23ra arteko tartea izango da 
horretarako. 

Usurbilgo Lanbide 
Heziketa

Gogoan izan, erdi eta goi mai‑
lako bost familia profesiona‑
leko zikloak eskaintzen ditu 
Zubietako ikastetxeak: Admi‑
nistrazioa, Elektrizitate-Elek‑
tronika, Energia eta Ura, Fa‑
brikazio Mekanikoa, eta Ins‑
talazioak eta Mantentzea.

Hitzordua eskatzeko:
• Etarte bidea, 9.
• 943 364 600.
• Ordutegia: 8:30-17:00 (aste‑
lehenetik ostegunera), 8:30-
14:30 (ostiraletan).
• Web: lhusurbil.eus

Oinarrizko Lanbide 
Heziketa

Bi espezialitate eskaintzen 
dituzte: ile-apainketa eta es‑
tetika zein sukaldaritza eta 
jatetxe titulua eskuratzeko 
ikasketak. 15-17 urte arteko 
gazteei zuzendua dago hez‑
kuntza eskaintza hau

Informazio gehiagorako:
• Atallu. Zanpiura, 3.
• 943 360 465.
• lhi@usurbil.eus
• Web: olh.usurbil.eus

Aurrematrikula 
egiteko azken 
egunak lanbide 
arloko ikastetxeetan

Gidaibaimena euskaraz ate-
ratzeak saria izaten du Bu-
runtzaldean; 400 eurokoa 
hain zuzen. Alor honetan 
ere euskararen erabilera 
sustatzeko eginiko ahalegi-
na aintzakotzat hartu nahi 
izaten dute urtero egiten 
duten zozketarekin. 

Iaz Buruntzaldean gida-
baimena euskaraz prestatu 
eta gainditutakoen artean 
egin zuten zozketa. Ekitaldiak 
eskualdeko ordezkaritza 
politikoa, teknikoa eta au-
toeskolena elkartu zituen 
Hernaniko udaletxean.

Buruntzaldeko sei udale-
rrietan (Andoainen, Astiga-
rragan, Hernanin, Lasar-
te-Orian, Urnietan eta Usur-
bilen) kokaturiko autoesko-
la kopuru adina lagun sari-
t u  d i t u z t e .  U s u r b i l e n 

autoeskola bakarra egonik, 
saritu bakarra izan da zoz-
keta horretan; Jon Honich 
Iriberri gaztea, hain zuzen. 
Zorionak!

Guztira, eskualde mailan 
zazpi lagun saritu dituzte 
aurten; Andoainen, Astiga-
rragan, Urnietan eta Usurbi-
len lagun bana eta hiru Her-
nanin. Lasarte-Orian ez da 
sariturik izan. Egitasmo honen 
bultzatzaileek argitu dute 
zergatia. "2024 urtean Burun-
tzaldeko 9 autoeskolek hartu 
zuten parte egitasmoan eta 
guztira 10 sari zozketatu behar 
ziren, nahiz eta Lasarte-Orian 
parte-hartzerik egon ez denez, 
eta Andoainen bakarra, az-
kenean 7 sari izan dira".

Udalen eta autoeskolen ar-
teko lankidetzatik abiatu zuten 
egitasmo hau 2010. urtean. 

Ordutik, 1.300 lagunek baino 
gehiagok hautatu dute euska-
ra gidabaimena eskuratzeko. 

Materiala eguneratzeko deia
"Egitasmo honen hartzaileak 
gazteak dira, nagusiki, D ere-
duan ikasi duten gazteak. Be-
launaldi horiei eskolaz kan-
poko jarduera hori ere euska-
raz eskaintzea ezinbestekoa 
da, egunerokoan euskaraz 
aritzeko beste espazioa ira-
bazten baitugu", egitasmo 
honen sustatzaileen esanetan.

Bide horretan, urrats garran-
tzitsutzat jo zuten autoeskolen 
federakuntzaren eta Eusko 
Jaurlaritzaren arteko lankide-
tzatik aurreko urtean gidabai-
mena prestatzeko plazaratu-
riko "material txukuna eta 
erakargarria. Lan horrek erraz-
tu egingo du bidea hemendik 
aurrera. Hori bai, ez da ahaz-
tu behar, eta Eusko Jaurlari-
tzari egin diote honetarako 
deia, bereziki, material hori 
guztia eguneratzen joan behar 
dela, benetan erabilgarri iza-
ten jarrai dezan".

2025eko kanpaina, martxan
Aurtengo kanpaina abian da. 
Interesdunek xehetasun 
gehiagoren berri jaso deza-
kete, eskualdeko autoeskole-
tan eta udaletxeetan edota 
baita online ere, euskara.
buruntzaldea.eus atarian eta 
haren sare sozialetan.

Aurreko ostiralean egin zen zozketa eta tartean Jon Honich Iriberri usurbildarra saritu zuten. Irudian, Buruntzaldeko 
ordezkari politikoak.

Usurbildar bat, gidabaimena 
euskaraz atera duten 
sarituen artean
2024an, Buruntzaldean gidabaimena euskaraz atera zutenen arteko zozketa egin zuten aurreko 
ostiralean Hernanin. Jon Honich Iriberri usurbildarra izan da eskualdeko udalek sustatzen duten 
kanpainaren sarituetako bat. 400 euro poltsikoratuko ditu.

2010EAN ABIATU 
ZEN UDALEN ETA 
AUTOESKOLEN 
ARTEKO 
LANKIDETZA

Aurtengo 
sarituak

Kontuan hartuta par-
te hartu duten herri-
tarren jatorria (An-
doain, Astigarraga, 
Hernani, Urnieta eta 
Usurbil), guztira bost 
kutxa jarri ziren Her-
naniko udaletxeko 
aretoan eta kutxa 
bakoitzean herrita-
rren txartelak sartu 
zituzten. Hauek izan 
ziren sarituak:
• Andoain: Zuriñe 
Barrante Ruiz.
• Astigarraga: Ber-
nart Astiazaran Ale-
man.
• Hernani: Aimar 
Balenciaga Cia, Da-
nel Manterola Mi-
randa eta  Maier 
Mutuberria  Gutie-
rrez.
• Urnieta:  Olatz 
Urruzola Labaka.
• Usurbil: Jon Ho-
nich Iriberri.

Borobilean zinetela irakurri dugu, 
baina ez da hala. 
Izena behar genuen. Kosta 
zitzaigun hautatzea eta On-
doezik erabaki dugu azkenean. 
Hitz hau erabiltzen dugu, eta 
soinu ona du.

 
Zerk bildu zaituzte?
Gehienak gure adinekoak gara, 
denok dugu gustuko musika. 
Musika ikasten aritu izan gara 
gehienak. Taldea sortzeko 

elkarri idazten hasi ginen. En-
tseatzen hasi ginen inongo 
helbururik gabe eta hantxe 
sortu zen taldea.

 
Elektrotxaranga talde batek zer 
du erakargarritik zuentzat? 
Mugimendua, mugitzen doa-
la taldea. Emanaldiak dina-
mikoagoak dira. Elektrotxa-
rangek hartueman zuzenagoa 
dute ikus-entzuleekin, ohol-
tzarik gabe. 

Biltzen hastetik honainoko bidea 
nolakoa izan da?

Haraneko lokaletan hasi ginen 
entseatzen gure kabuz, inon-
go helbururik gabe. Baina 
Ziortzakoek idatzi ziguten eta 
eskatu ziguten kanta bat egi-
tea, haien 40. urtemugarako. 
Denbora dezente igaro dugu 
kanta hori prestatzen. Sortzen 
bukatu genuenean, letra jarri 
zien eta gu kontzertua pres-
tatzen hasi ginen. 

 
Kantak ekarri du hau dena.
Hasiera batean bai. Baina guk 
Usurbilgo jaietako Bertsio 
Gauean parte hartu genuen 
aurreko udan eta horrek gogo 
gehiago piztu zigun musika 
sortzen jarraitzeko.

 
Nolakoa izan zen kantaren sor-
kuntza prozesua?
Ziortza aritu zen estudio bila. 
Azkenean Iruran grabatu 
genuen. Kanta egitea lortu 
genuen bi egunetan, espero 
baino azkarrago. Guretzat 
esperientzia berria izan zen 
estudio batean sartzearena 
eta gogotsu hartu genuen 
grabazioa.

 
Abestia entzungai dago jada 
plataformetan. Zer dio?
Abestiak erritmo eta estilo 
aldaketa batzuk baditu. Ho-
rrekin nahi genuen irudikatu, 
Ziortzaren kanpaldian ere 
emozio asko bizitzen direla 
eta horrekin esperientzia po-
litak bizi izan ditugula denok 
hor. Letra Ziortzakoek egin 
dute.

 
40 urte bete ditu Ziortzak. Zer 
bizipen izan dituzue bertan?
Guretzat kanpaldia beti izan 
da denok elkartzeko gune bat. 
Azkenean, udan denok ondo 
pasatzea, inongo gailu tek-
nologikorik gabe eta adin 
ezberdinetako lagunak egitea, 
begiraleekin harremantzea, 

Ondoezik elektrotxaranga talde berriak Ziortzaren 40. urtemugako abestia sortu du.

"Entseatzen hasi ginen 
eta hantxe sortu zen 
taldea"
ONDOEZIK ELEKTROTXARANGA TALDEA

Betetako 40 urteak ospatzera doa Zumarte Musika Eskola asteburuan. Jaialdia musikatuko du 
jendaurreko lehen emanaldia eskainiko duen Ondoezik elektrotxaranga gazte taldeak.

"BERTSIO GAUEAN 
PARTE HARTU 
GENUEN IAZ ETA 
HORREK SORTZEKO 
GOGO GEHIAGO 
PIZTU ZIGUN"

polita iruditzen zaigu eta 
gustuko dugu.

 
Urtean zehar, Ziortzak antolatu 
ohi dituen dinamiketan parte 
hartu izan duzue?
Kanpaldiko gazte izateari uz-
tean, jubenil izatera lehenik 
eta gero monitore izatera iga-
rotzen gara. Bilerak egiten 
hasten dira ikasturtean zehar, 
kabalgatak eta halakoak an-
tolatzeko. Bileretara joan izan 
gara eta gero kanpaldian pin-
txe bezala joan ginen. Aurten 
begirale bezala joango gara, 
bideari segitzeko.

 
Zer plan duzue Ziortzaren urte-
muga jaialdirako?
Ziortzak denontzako egun 
bat antolatu du. Goizean jo-
lasak izango dira haurrentzat, 
bazkaria eta gero arratsaldean 
guk joko dugu eta gero begi-
raleok afaltzera goaz. Beraz, 
hor emango diogu bukaera 
egunari. Ea ondo bukatzen 
den. 

 
Nolakoa izango da eskainiko 
duzuen emanaldia?
Mikel Laboa plazan, geldirik 
egingo dugu azkenean, ohol-
tza gabe, ikus-entzuleekiko 
gertutasun hori mantentzeko. 

 
Ziortzaren 40. urtemugako abes-
tia entzungo dugu bertan. Zer 
beste kanta? 
Elektrotxaranga taldeetan en-
tzuten diren abesti ezagunak, 
euskaldunak, dantzagarriak. 

 
Jendaurreko zuen lehen emanal-
dia izango da.
Iazko Bertsio Gauean batzuk 
parte hartu genuen. Oso es-
perientzia desberdina izan 
zen. Izan ere, eszenatoki goian 
edo behean asko aldatzen da 
egoera, baina gustura egon 
ginen.

Jaietako Bertsio Gaua ere oso 
arrakastasua izan ohi da. Belau-
naldi ezberdinetako herritarrak 
bildu izan ditu, harrera oso ona 
du.
Guk pentsatu genuen kontzer-
tu horretan parte hartzea bai-
na horrek gero taldea sortzea 
ekarri du. Beraz, bada aberas-
garria taldeak sortzeko, herrian 
dagoen sorkuntza mugimen-
dua erakusteko. 

 
Zer ikusi eta entzungo dugu la-
runbatean?
Gonbita, Usurbilgo herri osoa-
rentzako dago egina. Guk gure 
musikaz gozatu nahi duten 
guztiei egin nahi diegu gon-

bita. Kanta gehienak euskal-
dunak izaten saiatu gara, de-
nontzako ezagunak izatea, 
denek gozatzeko. 

 
Erronka astebururako, beraz. 
Gero, biltzen segitzeko asmoa 
duzue?
Oraingoz, asteburu honeta-
ko emanaldia dugu, gure 
lehenengo saioa eskaintzeko 
gogoz gaude. Hitzordu horren 
ostean, entseatzen segiko 
dugu, kanta berriak ateratzen 
eta errepertorio luzeago bat 
sortzen. 

Beste uneren batean jotze-
ko aukera eskaintzen badi-
gute, gu hor egongo gara. 

Ziortzak 40 urte

Maiatzak 23, ostirala
• 17:00 Tailerrak LH5-DBH4 
bitarteko gazteentzat: Eiti, 
Oier Agirresarobe, Olatz Za-
baleta eta Pello Ibargoyen.
 
Maiatzak 24, larunbata
• 10:00 Esnadeia.
• 10:30 Txupinazoa eta txo-
kolatada Mikel Laboa plazan. 
Ondoren, Strong Zumba saioa.
• 11:30 Gazteen erronka erral-
doia.
• 12:00 Eskulan tailerrak hau-
rrentzat Dema plazan.
• 14:30 Herri bazkaria Mikel 
Laboa plazan.
• 17:30 Ondoezik elektrotxa-
ranga. Horrez gain: 
Maiatzak 23 (17:00-19:30) eta 
maiatzak 24 (10:30-14:30): 
argazki erakusketa interaktiboa 
Sutegin.
•40. urtemugako produktuen 
katalogoa eskuragarri @zior-
tzage Instagram kontuan.
Antolatzailea: Ziortza Gazte 
Elkartea.

Jendaurreko lehen emanaldia eskainiko du Ondoezik taldeak, larunbateko Ziortzaren 40. urtemuga jaialdian.

"KANTA GEHIENAK 
EUSKALDUNAK 
IZATEN SAIATU 
GARA, DENOK 
GOZATU AHAL 
IZATEKO"

"BESTE UNEREN 
BATEAN JOTZEKO 
AUKERA 
ESKAINTZEN 
BADIGUTE, GU HOR 
EGONGO GARA"

Batetik, Udalak hartuak dituen 
konpromisoak betetzeko, urte 
amaieran onarturiko aurten-
go inoizko udal aurrekontu 
handienetan (15,2 milioi eu-
rokoak dira), bost milioi pa-
satxoko kreditua txertatzea 
onartu zuen udalbatzak. Bes-
teak beste, Txokoaldeko zu-
biko lanetara, Elkargunearen 
egitasmora eta haur eskolako 
obrara, Etxealdiako urbaniza-
zio lanetara eta igogailura, 
LED argiztapena ezartzera 
kaleetan... bideratuko dute.

Ordenantza fiskalak
Urte amaieran onartu zituen 
Udalak 2025. urterako orde-
nantza fiskalak. KPI-aren 
abuztuko %2,6ko igoera oro-

korra aplikatzea hobetsi zuten, 
salbuespen berriekin. Besteak 
beste, hondakinen tasak %15 
igo edota etxe hutsei %150eko 
errekargua aplikatu edota Ki-
rolari Txartela sortzea onartu 
zuten. Hilabete hasieran egi-
niko osoko bilkuran, hiru al-
daketa txertatzea onartu zuen 
udalbatzak aho batez, hirurak 
kirol zerbitzuei lotutakoak. 
Batetik, kiroldegiko ikastaroen 
prezioak eguneratzea onartu 
zuten, legealdi honetan es-
kualdeak progresiboki igotze-
ko konpromisoa hartu ostean. 
Bigarrenik, kiroldegiko berta-
ko sarrera eta zerbitzuen pre-
zioetan zegoen akatsa zuzen-
tzea ere onartu zuten bidez 
batez. Azkenik, eskaera uga-

ritzen doala ikusita, Udalak 
beharrezkotzat ikusi du igeri-
lekuko kaleak alokatzea arau-
tu eta horri prezioa ezartzea. 
Hasieraz eta aho batez onar-
tutako neurri hauek guztiak 
jendaurrean izango dira ale-
gazioetarako 30 egunez.

Herri bideak
Hiritar izaerako herri-bideen 
erabilera eta horietako trafikoa, 
zirkulazioa eta segurtasuna 
arautuko dituen udal orde-
nantzari hasierako onespena 
eman zion udalbatzak urta-
rrilaren 28ko osoko bilkuran. 
2001etik indarrean zen arau-
dia eguneratzeari bide eman 
zioten modu horretan. Izan 
ere, ordenantza honen oinarri 

ziren hainbat lege iraungita 
daude eta herriko zirkulazioan 
eta segurtasunean urteotan 
hainbat aldaketa ere izan da. 
Horregatik, araudi horretan, 
merkataritza guneetako apar-
kaleku urdinetan aparkalekuak 
mugatzea edota oinezkoak 
lehenetsiko dituen eremuak 
arautzea proposatzen du; tar-
tean da, Kalezarko Belmonte 
kalea oinezkotzeko egitasmoa. 
Gerora, 30 eguneko alegazio 
epealdia finkatu zuen Udalak 
martxoaren 31ra arte. Tarte 
horretan, bi alegazio aurkez-
tu zituen "Plataforma Estatal 
del Karavaning" elkarteak. 
Haietako bat onartzea eraba-
ki zuen udalbatzak; horregatik, 
aurrerantzean, "autokarabanak 
bide publikoetan aparkatu 
ahal izango dira, 3.500 kg-tik 
beherako pisu edo masa bai-
mendua badute, baina, akan-
patzeko ezingo dira erabili". 
Bigarren alegazioak auto ka-
rabana autotik askatu eta 
aparkatzea baimentzea eska-
tzen zuen baina alegazio hau 
ez onartzea erabaki zuten. 
Modu honetan, araudi honi 
behin betiko onespena eman 
zion udalbatzak aho batez.

HAPO
Osoko bilkura amaitu aurretik, 
udal gobernu taldetik jakina-
razi zutenez, "urrats garran-
tzitsua gainditu du", haien 
esanetan, Usurbilgo Hiria 
Antolatzeko Plan Orokorrak 
(HAPO). EAEko Lurralde An-
tolamendurako Batzordeak 
bere aldeko txostena kaleratu 
du. Foru Aldundiak eman 
beharko dio orain behin be-
tiko onespena. 

Aho bateko adostasuna nagusitu zen udalbatzan, hilabete hasieran eginiko osoko bilkuran.

Aho bateko babesa, 
osoko bilkurako 
erabakiei
Herri bideak, ordenantza fiskalak edota udal aurrekontuak izan zituen hizpide udalbatzak, apirila 
amaieran ohiko saioa egiterik izan ez zuenez, maiatza hasieran eginiko osoko bilkuran. Gai 
guztietan aho bateko onespena nagusitu zen udal taldeen artean. Hiria Antolatzeko Plan 
Orokorraren (HAPO) tramitazio bidean urrats garrantzitsua eman zela ere jakinarazi zuten.

"URRATS 
GARRANTZITSUA 
GAINDITU DU 
USURBILGO HIRIA 
ANTOLATZEKO 
PLAN OROKORRAK 
(HAPO)"

Geltoki berrira, N634 errepide 
gaineko Etxealdiako zubia zena 
ordezkatuko duen pasabide 
berritik heldu ahalko gara. Gune 
berrituak irisgarritasuna ber-
matuko du. Pasabide horreta-
tik igogailu eta eskaileren bidez 
jaitsi ahalko gara geltoki berri-
tuak izango dituen nasetara, 
baita Atallura ere. Izan ere, 
orain arteko tren pasabide 
arriskutsuak ezabatuko ditu 
garatzen ari diren proiektuak 
eta Etxealdiako San Esteban 
kaleko pasabide horri geltoki 
berriari lotuko zaio eta trenbi-
de gainetik Atallu alderaino 
luzatuko da. Aipatu moduan, 
hor ere, geltokira jaitsi eta igo-
tzeko bezala igogailua eta es-
kailerak izango dira.

Tren-geltoki berria 

Lanen kronologia
• Ekaina hasiera: N634 errepi-
de gaineko pasabidea ekaina 
hasieran jartzen hastea aurrei-
kusten dute.
• Uztaila amaieran: Orio alde-
ra joateko noranzko nasa mar-
txan jarriko dute, egun jada 
funtzionamenduan dagoenaz 
gain.
• Lanen amaiera: 2025. urte 
amaiera, 2026. urte hasiera.

Aginagako tuneleko 
lanak

Lanen kronologia:
• Hasiera: iragan astean ekin 
zieten lanei.
• Datozen egunetan: "Donos-
tia aldeko tunelaren ahokadu-
raren sarrerako bideetako eta 
ahokadurako bertako zuhaitzen 

mozketa eta belar-sastraken 
garbiketa lanen hasiera".
• Maiatzean: "Txokoaldeko 
zubiko habe aurrefabrikatuak 
plantan fabrikatzeko prozesua" 
hastea aurreikusia dute.
• Ekainaren 2tik aurrera: Txo-
koaldeko Altzonazko zubia itxi 
egingo da, birgaitze lanekin 
hasteko.
• Lanon eragina: trenbide be-
rriak 1,5 kilometro moztuko 
du ibilbidea eta bi minutu au-
rreztuko du Orio eta Usurbilen 
arteko trenen joan-etorria. 
Trenbidea bikoiztuko dutenez, 
gainera, "bidaiarien eta salgaien 
unitateak gurutzatu ahal izan-
go dira". Ondorioz, 15 minu-

turo eskaini ahalko da tren 
zerbitzua.

Agurtzane Solaberrieta: 
"Proiektu estrategikoa da 
gure herriarentzat"
Usurbilgo alkate Agurtzane 
Solaberrieta Mesak obrak mar-
txan onean doazela ikustea 
albiste pozgarritzat jo du, "izan 
ere tren-geltoki berri hau proiek-
tu estrategikoa da gure herria-
rentzat, arrazoi desberdinen-
gatik". Batetik, "garraio publikoa 
eta, kasu honetan, tren zerbitzua 
nabarmen hobetuko da, batez 
ere tren-geltokia eta herri erdi-
gunea hurbildu egingo direlako". 
Bien artean, lotura irisgarria 

bermatuko da etorkizunean eta 
"hori bada aurrerapauso ga-
rrantzitsu bat".

Bestetik, "tren-geltoki berriko 
obrarekin batera, Usurbilgo 
Udala herri erdigunetik tren-gel-
tokira datorren lotura nagusia, 
San Esteban kalea berrurbani-
zatzen ari gara. Lehen ibilgailuak 
nagusi ziren tokian, orain, oi-
nezkoek eta bizikletek dute 
lehentasuna". Erabat irisgarria 
izango den lotura horretatik 
heldu ahalko gara etorkizunean 
geltoki berrira, pasarela eta 
igogailu berrien bidez.

Ildo horretan, Usurbilgo al-
kateak nabarmendu nahi izan 
du "Eusko Trenbide Sareak (ETS) 
burutzen ari den tren-geltokiko 
obra eta Usurbilgo Udala bu-
rutzen ari den urbanizazio 
proiektu horiek bateragarri egin 
eta uztartzeko ETS-tik egon den 
borondatea eta izan dugun el-
karlana". 

Lankidetza horregatik esker-
tu nahi izan zituen Usurbilgo 
alkateak ETS eta Eusko Jaurla-
ritza, "Usurbil haien agendan 
kokatzeagatik. Guk uste genuen 
bazeukala ETS-k zor historikoa 
Usurbilekin eta iruditzen zait 
zor hori kitatzen dela proiektu 
honekin".

Susana García Chueca: 
"Usurbilgo hiritarrei eskaintzen 
diegun zerbitzua hobetuko dugu"
"Usurbilgo hiritarrei eskaintzen 
diegun zerbitzua hobetuko dugu 
geltoki modernoago batekin", 
iragarri zuen aurreko asteko 
bisitan Eusko Jaurlaritzaren 
Mugikortasun Jasangarriko 
sailburu Susana Garcia Chuecak.

Sailburuaren esanetan, "gel-
toki zahar batetik bidaiarien 
egungo beharretara egokituko 
den eta herriaren bihotzera 
gerturatuko den eraikin batera 
igaroko gara. Gainera, errepi-
dearen gainetik sortuko dugun 
igarobideari esker, Usurbilgo 
barne mugikortasuna erraztu-
ko dugu". Susana García Chue-
cak azaldu zuenez, "ez dugu 
nahi herriak lotu eta herrialdea 
kohesionatzeko baliatutako 
trenbideek lubakiak eragitea 
gure herri eta hiri barruetan".

Aurreko astean agerraldi batean hartu zuten parte Udalak eta Eusko Jaurlaritzak.

Tren-geltoki berria 
2026. urte hasierarako 
izango da martxan
Eusko Jaurlaritzaren eta Usurbilgo Udalaren ordezkariak obren eremuan izan ziren aurreko astean. 
Urte amaierarako edota 2026a hasterako funtzionamenduan egongo dela aurreikusi dute.

"USURBILDARREI 
ZERBITZUA 
HOBETUKO DIEGU 
GELTOKI 
MODERNOAGO 
BATEKIN"
SUSANA GARCIA CHUECA, SAILBURUA

"ARRAZOI 
EZBERDINENGATIK, 
TREN GELTOKI 
BERRIA 
ESTRATEGIKOA DA 
USURBILENTZAT"
AGURTZANE SOLABERRIETA, ALKATEA

Eskaintza

Musika txokoa, musika min-
tzaira, tronpeta, tronboia, 
saxofoia, biolina, perkusioa, 
kantu teknika, klarinetea, es-
kusoinua, trikitixa, panderoa, 
pianoa, txistua, gitarra, flauta, 
organoa, abesbatza eta talde 
instrumentalak.

Ordainketa 

Plaza kopuruen zozketak egin 
eta onartutako ikasleen zerren-
dak argitaratu ondoren, ikasleak 
adierazitako kontu korrontetik, 
ikaslea onartua izan den ikas-
gaien matrikulagatik ordaindu 
beharreko tasaren %10 kobra-
tuko zaio ekaina bukaeran, 
%40 iraileko lehen astean eta 
%50 abendua hasieran.
• Plaza banaketaren arautegia 
aplikatuko da.

Matrikulen prezioak

Ikasgaiak, prezioak
• Musika Txokoa edo Musika 
Mintzaira, 150 euro.
• Txokoa/Mintzaira + Instru-
mentua, 300 euro (Panderoa: 
240 euro) + 34 euro/hileko**.
• Instrumentua, 150 euro (Pan-
deroa: 90 euro) + 34 euro/
hileko**.
• Txokoa/Mintzaira + Instru-
mentua +Taldea, 300 euro 
(Panderoa: 240 euro) +39 euro/
hileko**.
• Instrumentua +Taldea, 150 
euro (Panderoa: 90 euro) +39 
euro/hileko**.

Musika Mintzaira edo instrumen-
tua egiten ez duten ikasleak
• Abesbatza bakarrik: 90 euro.
• Talde instrumentala baka-
rrik: 115 euro + 5 euro/hile-
ko**.

• Abesbatza +talde instrumen-
tala edo 2 talde: 120 euro +5 
euro/hileko**.
** Hileko kuotak 10 hilabete-
tan ordainduko dira.

Hobariak

Familia ugarietan, izen-ema-
tearen prezioan %40ko deskon-
tua egingo zaio izen-emanda 
dagoen ikasle gazteenari (hile-
ko kuotan ez dago deskonturik). 
Horretarako, familia ugariaren 
txartela eraman behar da bu-
legora. Unitate familiar bereko 
3 senide edo gehiago izen-eman-
da dauden kasuetan, prezioan 
%40ko deskontua egingo zaio 
ikasle gazteenari (hileko kuotan 
ez dago deskonturik). Ikasle 
gazteenak bixkiak izanez gero, 
ikasle bati bakarrik egingo zaio 
deskontua.

Oharrak

• Instrumentua ikasten hasten 
direnen artean (tronboia, sa-
xofoia, tronpeta edo biolina), 
nahi izanez gero eta ikasleen-
tzat egokiak badira (tamaina 
eta abar), Zumartek dituen 
instrumentuak urtebetez utzi-
ko zaizkie. Galdetu bulegoan 
edo bulegoa@zumarte.eus 
helbidean.

Instrumentuko 
ordutegiak

• Ikasle eta irakaslearekin 
behin-behineko ordutegiak 
bilera bidez adostuko dira.

Ordutegiak

Musika Txokoa
Musika Txokoa 1.1 (4 urte) 
Asteartea 16:45 – 17:45.

Musika Txokoa 1.2 (5 urte) 
Asteartea 17:45 – 18:45.

Musika Txokoa 1.3 (6 urte) 
LH-1 Osteguna 16:45-18:00.

Musika Txokoa 1.4 (7 urte) 
LH-2 Osteguna 18:00-19:15.
     
Musika Mintzaira
Musika mintzaira 2.1 maila LH-3 

Astelehena - asteazkena 16:40-

17:40. Kantu-Kantari 17:45-18:30.

Musika mintzaira 2.2 maila LH-4 

Astelehena - asteazkena 17:40-

18:40. Kantu-Kantari 16:40-17:25.

Musika mintzaira 2.3 maila LH-5 

Astelehena - asteazkena 18:40-

19:30. Kantu-Kantari, zehazteke.

Musika mintzaira 2.4 maila LH-6 

Astelehena - asteazkena 19:30-

20:20. Kantu-Kantari, zehazteke.

Abesbatzako taldeak
Zumarte Abesbatza

10 urte edo gehiago 

Zehazteke.

Zumarte Gazte Abesbatza 

Asteazkena, 18:30-20:00.

2025-2026 ikasturtean matrikulatzeko epea datorren astelehenean zabalduko da.

Matrikulazio garaia 
Zumarte Musika Eskolan
Maiatzaren 26an hasi eta maiatzaren 30era bitarte iraungo du matrikulazio garaiak (biak barne). 
Matrikula osatzeko bi modu daude: Interneten, zumarte.eus web orrialdeko inprimakia osatuz, 
edo Zumarteko bulegoan bestela, matrikulazio inprimakia eskuz betez. Matrikula presentzialki 
osatzeko, egun hauek ahalbidetu dituzte: asteartea eta osteguna, 10:00-12:30 / 18:00-19:00.

Gipuzkoako Foru Aldundiko 
Jasangarritasun Departamen-
tuak eta Usurbilgo Lanbide 
Eskolak lankidetza-hitzarmen 
bat sinatu dute, "eredu so-
zioekonomiko jasangarriagoa 
eta erresilienteagoa eraikitze-
ko eta Lanbide Heziketako 
ikasleen artean inguru-
men-prestakuntza eta -sen-
tsibilizazioa sustatzeko", bi 
entitateek igorritako pren-
tsa-oharrak dioenez. Sinadu-
ra ekitaldian Jose Ignacio 
Asensio Jasangarritasuneko 
diputatuak eta Isidro Zaldua 
Usurbilgo Lanbide Eskolako 
zuzendariak hartu zuten par-
te.

Akordio honi esker, hezkun-
tza-jarduerak, tailer praktikoak 
eta proiektu pilotuak garatu 
ahal izango dira, eta horretaz 
gain, ikasleei Gipuzkoako tran-

tsizio berdearen erronkak eta 
aukerak hurbildu ahal izango 
zaizkie.

Xedea, ikasleen parte hartze 
aktiboa sustatzea
Akordio honen bitartez, jasan-
garritasun-printzipioak esko-
laren hezkuntza-jardueran 
integratu nahi dira. Ikasleen 
parte-hartze aktiboa sustatu 
nahi da trantsizio ekologikoa-
rekin, ekonomia zirkularrarekin, 
energia berriztagarriekin eta 
klima-aldaketara egokitzeare-
kin lotutako ekimenetan. 

Aurreikusitako ekintzen ar-
tean, tailer praktikoak, bisita 
teknikoak, berrikuntza apli-
katuko proiektuak eta tokiko 
jasangarritasun-ekimenetako 
lankidetza daude. 

Era berean, inguruko era-
kundeekin batera lan egitea 

sustatuko da, lurraldearen 
benetako erronkei lotutako 
ikaskuntza-ekosistema bat 
sortzeko.

Hitzarmenaren helburua 
lankidetza-esparru egonkor 
bat ezartzea da, ekonomia 
zirkularraren, ekodiseinuaren, 
ikerketa aplikatuaren eta kon-
petentzia berdeen arloko 
prestakuntzaren esparruan 
baterako proiektuak garatu 
ahal izateko. 

Akordioan jasotako lan-il-
doak hauek dira: esperimen-
tazio-jarduerak bultzatzea, 
prototipoak garatzea, ekin-
tzailetza berdea sustatzea eta 
lurraldearen benetako erron-
kak konpontzera bideratuta-
ko praktikak eta ikerketak 
egitea.

José Ignacio Asensio Jasan-
garritasuneko diputatuaren 

esanetan, "jasangarritasuna-
ren erronkak ekosistemako 
eragile guztien konpromisoa 
eta inplikazioa behar ditu, eta 
lanbide-heziketak funtsezko 
zeregina du eraldaketa ho-
rretan". Era berean, Asensiok 
azpimarratu zuenez, “tran-
tsizio ekologikoaren erronkei 
ikuspegi praktiko, aplikatu 
eta berritzaile batetik heltze-
ko gaitutako profil teknikoak 
prestatu behar dira".

Eskolaren konpromisoak
Hitzarmena sinatu ondoren, 
diputatuak Lanbide Eskolako 
instalazioak bisitatu zituen 
eta jasangarritasunaren arloan 
martxan dituzten proiektuak 
ezagutu ahal izan zituen. Ibil-
bidean, irakasle taldearekin 
eta ikasleekin aritu zen hiz-
ketan, "eta oso positiboki 
baloratu zuen eskolak berri-
kuntzarekin eta garapen ja-
sangarriarekin duen konpro-
misoa".

Trantsizio ekosozialerako 
estrategia partekatua
Aldundiaren esanetan, "hi-
tzarmen hau bat dator Jasan-
garritasun Departamentuaren 
estrategiarekin, funtsezko 
sektoreetan eraldaketa-pa-
lankak aktibatzeko eta eko-
nomia zirkularraren inguruan 
lankidetza-sare sendo bat 
eraikitzeko". Testuinguru 
horretan, "lanbide-heziketa 
eragile estrategiko bihurtzen 
da belaunaldi berriak zain-
tzaren, eraginkortasunaren 
eta berroneratzearen kulturan 
gaitzeko".

Foru Aldundiko Jasangarritasun departamentuak 50.000 euroko ekarpena egingo dio Usurbilgo Lanbide Eskolari.

Lankidetza-hitzarmen bat 
sinatu dute Usurbilgo Lanbide 
Eskolak eta Foru Aldundiak
Gipuzkoako Foru Aldundiko Jasangarritasun departamentuak eta Usurbilgo Lanbide Eskolak 
hitzarmen bat sinatu dute, "gazteak jasangarritasunean prestatzeko". Hainbat jarduera burutuko 
ditu Lanbide Eskolak eta, trukean, José Ignacio Asensio foru diputatuak gidatzen duen 
departamenduak 50.000 euroko ekarpena egingo du.

"LANBIDE HEZIKETA 
FUNTSEZKOA DA 
TRANTSIZIO 
EKOLOGIKOA 
BULTZATZEKO          
GAI DIREN PROFIL 
TEKNIKOAK 
ERATZEKO"
JOSÉ IGNACIO ASENSIO 

Erromeria giroa nagusitu zen San Ixidro egunean. Idi-deman lehiatu ziren Telleria eta "Olazar".

Ane Labaka eta Beñat Gazte-
lumendi bertsolariek eta Jon 
Ostolazak eta Andoni Larraña-
ga panderojole eta trikitilariak 
girotu zuten iragan ostegune-
ko San Ixidro eguna, hamai-
ketako orduan. Alkartasuna 

kooperatibako kideek zerbi-
tzatu zuten hamaiketako goxoa. 

Girotze horretatik goizpa-
sako bi hitzordu nagusiak 
heldu ziren. Hasteko, eskertza 
ekitaldiari tartea egin zioten. 
Urte luzez, Usurbilen herri 

kirolak sustatzeagatik hiru 
lagun omendu nahi izan zi-
tuzten. Haietatik bi iaz zendu 
ziren; Joxe Mari Etxarri eta iaz 
eskertza hau jasotako Joxe 
Ramon Sarasola. Antolatzaileek 
azaldu moduan, "haientzat 

bientzat eskatzen dugu txalo 
bero hau. Zaudeten tokiraino, 
txalo hauek zuentzat dituk, 
eskerrik asko!".

Iaz omendutako bigarren 
herrikidea Euxebio Txaparte-
gi omenaldi gunean bertan 
zen eta pozarren txalotu zuten 
baita aurten bueltan izatea. 
Gainera, Arratzaingo Joxe Mari 
Mendiluze Azkue omendu 
zuten, "Arratzainen bizi den 
igeldoarra. Honek ere urte 
asko pasa ditu Dema plaza 
honetan bai demak antolatzen 
bai idiei tiraka. Herri kiroletan 
beti sartuta egon den pertso-
na. Gaur eskerrak eman nahi 
dizkiogu". Txalo artean jaso 
zuen Jose Ignazio Saizar "Lu-
xarbe"-k emandako oroigarria 
eta Alkartasunakoen otar ede-
rra, baita bertsolarien zenbait 
bertso ere. "Eskerrik asko Joxe 
Mari, egindako lanengatik", 
egin zioten aitortza.

Idi-demak borobildu zuen 
goiza. Iñaxio Telleriak 30 pla-
za eta zinta bat eta Ramon 
Sarasua "Olazar"-ek 31 plaza 
9 zinta eta 1,60 metro egin 
zituen.

Arratzaingo Joxe Mari Mendiluze omendu zuten unea.

Baserritarrei gorazarre, 
San Ixidro egunez 
Baserritarren ospakizun eguna girotu zuen Alkartasuna kooperatibak maiatzaren 15ean 
frontoian. San Ixidro egunez, hamaiketako ederra dastatu, dantza egin, zenbait herrikideren 
omenaldiaren lekuko izan edota idi-dema ikusteko aukera izan zen. "URTE ASKO PASA 

DITU DEMAK 
ANTOLATZEN ETA  
IDIEI TIRAKA, 
HERRI KIROLETAN 
SARTUTA BETI"

Usurbilen eta inguruetan bada trikitixarako zaletasunik. Zumarteko ikasleak izan ziren oholtzara igo ziren lehenak.

Dantzarientzat egun ederra izan zen pasa den larunbatekoa. Errezilgo trikitixa doinuak ere entzun ziren Kalezarren.

Lehenik Zumarteko ikasleek 
h a r t u  z u t e n  o h o l t z a 
17:00etan, motorrak bero-
tzeko. Irune Etxabe, Nahi-
kari Etxeberria eta Ekhine 
Balerdi ikasle esperimenta-
tuek hartu zuten arratsalde-
ko jardunaldia hasteko ar-
dura. Ondoren, Errezilgo 
ikasleen txanda izan zen, 
Elaia Azpillaga eta Julen La-
bakaren txanda, eta azkenik, 
Izer eta Alabierrek bi ordu-
ko saioa eskaini zuten.

Lehen bi saioetan jendea 
lotsati ibili zen, eta trikitixa 
entzun bai, baina dantzarik 
apenas ez zuten egin. Izer 

eta Alabierren txanda izan 
zenerako, plaza leporaino 
beteta zegoen, eta orduan 
bai dantzarako tarte bikaina 
sortu zen.

Trikitixari gorazarre
Belmonte Auzo Elkarteak 
trikiti festa antolatzen zuen 
lehen aldia zen. Estreinako 
aldiz antolatu zuten egun 
hau, eta espero bezala, auzo 
eta herritarren erantzuna 
bikaina izan zen. Herrian 
bada trikitixarekiko zaleta-
suna, eta argi geratu zen 
dantza eta dantza aritu os-
tean. Belmonte Auzo Elkarteak antolaturiko jaiak jende ugari erakarri zuen. 

Udaberriko Trikiti 
Festak dantzan jarri 
zuen Kalezar auzoa
Kalezarko Udaberriko Trikiti Festa ospatu zuten larunbat 
arratsaldean Kalezarren eta jende andana hurbildu zen.

Datuok aurreko asteko age-
rraldi publikoan eskaini zi-
tuzten sagardogileen ordez-
kariek. Eurekin batera izan 
ziren instituzioetako ordez-
kariak: Azahara Domínguez 
Mugikortasuneko, Turismo-
ko eta Lurralde Antolaketako 
Diputatua; Xabier Arruti Lu-
rralde Oreka Berdeko Dipu-
tatua; Nora Beltran de Ota-
lora Elikagaian Kalitate eta 
Sustapeneko zuzendaria eta 
Jakes Agirrezabal Turismo eta 
Merkataritzako sailburuordea, 
besteak beste.

Adin tartea txotx denboraldian
"40-60 urte bitarteko jendea 
ibili da batik bat gure sagar-
dotegietan; nahiz eta nabar-
mentzekoa izan den 18-35 
urte bitarteko bezeroen igoe-
ra izan dela larunbata ilun-
tzeetan". Astean zeharreko 
bisita kopuruak ordea, behe-
ra egiten segitzen du. 

Honi lotuta, aipatzekoa da 
geroz eta sagardotegi gehia-
go direla tokia erreserbatze-
ko aukera euren webguneetan 
txertatu dutenak. "% 37 igo 
da mahaiaren erreserba egi-
teko internet bidezko eskaria, 
besteak beste, sagardotegi 
gehiagok aukera eskaini du-
telako", sagardogileen ordez-
kariek aditzera eman dutenez.

Sagardo sektorea, 
lanpostu sortzaile
Sagardo sektoreak urtean 
zehar 690 lanpostu inguru 
sortzen ditu, bai txotx garaia-
ri dagokionean eta baita sa-
gardogintzari lotutako jar-
duerei dagokienean ere. 

"Aurten, Lanbiderekin bate-
ra garatu dugu sagardogileei 
langileen CVak iristeko bidea". 
Sagardogietako ordezkarien 
esanetan, "langileen kontra-
tazioa errazteko aurrerapau-
so handia izan da hau".

Urte osoko eskaintza, garaian 
garaikoa oinarri hartuta
Sektoreak dagoeneko gara-
tuta dauka Sagardotegiari 
dagokion Plan Estrategikoa 
eta Sagardo Upategien Tu-
rismo Plana. Horiek ditu ardatz 

urtez urte eskaintza osatu eta 
geroz eta anitzagoa den be-
zeroari hainbat proposamen 
egiteko. Denak ere kalitatez-
ko produktu baten baitan 
antolatutakoak. 

Amaitu berri den denboral-
diari begira, "nabarmentzekoa 
da %28an areagotu dela das-
tatze, bisita eta bestelako 
irteeren kontsumoa". 

Bisitarien profila
Txotx denboraldian bertako 
bezeroa eta bezero espainia-
rra da batipat bisitak eskatu 
dituena. "Gainontzeko urte 
sasoian, berriz, 2024ko datuek 
argi adierazi digute bisitarien 
jatorria nongoa den".
• Frantzia: % 25.
• Espainia: % 20.
• Amerikako Estatu Batuak: 
% 18.
• Bertakoa: % 12
• Europar Batasuna-Irlanda: 
% 11.
• Besteak: % 14.

Sagardo botilen Internet 
bidezko salmenta %9a igo da 
Denboraldi honetan, sagar-
dotegi ezberdinetan sagardoa 
online erosteko hainbat eus-
karri ikusi ahal izan ditugu. 
"Informazio-gune hauek ba-
lio izan dute, besteak beste, 
sagardoaren internet bidezko 
salmenta %9an igotzeko". 
Eskaintza osoaren artean, 
"Euskal Sagardoa Jatorri Dei-
tura izan da gehien erosi den 
produktua". 

Datu hau garrantzitsua da 
otordua egin ondoren askok 
zailtasuna izan ohi dutelako 
sagardoa etxera eraman ahal 
izateko. "Hori dela eta, ko-
munikazio estrategia bidera-
tu nahi izan dute sagardogi-
leek sagardoa klik batean 
etxean jasotzeko aukera da-
goela gogorarazteko euren 
bezeroei".

Uda garaiko eskaintza
Uste denaren kontra, uda 
partean "sagardotegien %50ak 
mantentzen ditu ateak ireki-
ta, eskaintza oso zabalarekin". 
Garaiko produktuek eta bo-
tilako sagardoak hartzen dute 
garrantzia. "Terraza dotore 
eta atseginek ere laguntzen 
dute uda garaiaz eta Euskal 
Sagardoaz beste modu batean 
gozatzen".

Astean zeharreko bisita kopuruak behera egiten segitzen du sagardotegietan.

"40-60 urte bitarteko 
jendea ibili da batik bat"
Sagardoaren sektoreko ordezkariek prentsaurrekoa eskaini zuten aurreko astean. 2025eko 
sagardotegi garaia positiboki baloratu dute sagardogileek: "giro atsegina eta lasaia nabarmendu 
da aurtengo denboraldian". Pandemiaren ondorengo joerak indarrean jarraitzen du: astean zehar 
mugimendu gutxi eta jende gehien larunbata eta igande eguerditan bertaratzen da.

"SAGARDOTEGIETAN 
ERRESERBA 
EGITEKO INTERNET 
BIDEZKO ESKARIA 
%37 IGO DA"

Itzala biziki estimatu zuten askok sagardo jaialdian zehar. Jaialdia hasi aurretik, ilara luzea zen jada edalontzia eskuratzeko.

Talogile solidarioak jo eta su lanean, Ernairen karpagunean. Jendetza erakarri zuen 42. Sagardo Egunak.

Berrogeina urte bete dituzte 
eta hamarkada hauetan egi-
niko ekarpena herri honen 
jaiegun seinalatuenean aitor-
tu eta eskertu zieten. Zumar-
te Musika Eskolak eta Ziortza 

Gazte Elkarteak izan zuten 42. 
Sagardo Egunari ekiteko oho-
rea iragan igandean. Goizeko 
11:30etan frontoiko oholtza 
gainera igo zen bi eragileota-
ko ordezkari bana. Antolakun-

tzak lepondoan jarritako Usur-
bilgo ikurdun lepokoa jantzi, 
sagardo botila bana ireki, 
edalontzira sagardoa zerbi-
tzatu eta urteroko errituari 
segida emanez, edalontzia 
goratu eta bertaraturikoekin 
topa egin nahi izan zuten. 
Usurbilgo herria eskertu zuten, 
Sagardo Egunari merezitako 
gorazarrea egitearekin batera. 
Bitxikeria moduan, bi eragileok 
bigarrenez elkartu ditu Sagar-

do Egunak. Izan ere, 25 urte 
betetakoan ere jaialdi honi 
hasiera eman zioten elkarrekin.

Uda giroan 
Hasiera ekitaldia igarota, Usur-
bilgo ereserkiarekin plazaratu 
zen jendetza sagardo egarriz, 
uda giro betean ospaturiko 
festara. Haiei guztiei egin zie-
ten harrera auzolanean jar-
dundako herritar boluntario 
sare handi batek.

Zumartek eta Ziortzak abiarazi zuten Sagardo Eguna. Topa egin aurretik, Sagardo Eguneko zapia jarri zieten antolatzaileek.

Eskertza eta 
gorazarre bikoitza

Argazkiko sagardozaleak, botatzaileen lana miresmenez jarraitzen. Zumarte Musika Eskolako ikasleak kalejiran aritu ziren goiz partean. 

Frontoiko eta Askatasuna 
plazako postuetan zerbitza-
tzen ari ziren guztien artean, 
Sagardo Eguneko antolatzai-
leek hiru botatzaile hautatu 
zituzten. Hiru hautagai horien 
artean erabaki beharra zegoen 

aurtengo edizioko txapeldu-
na. 

Oholtzako lana ez da erra-
za izaten, are gutxiago, giroa 
puri-puri dagoenean. Nago-
re Lertxundik ordea, tenple 
onari eutsi zion. Iñaki Zu-

gastirentzat izan zen bigarren 
saria. Manex Irazabalek hi-
rugarren postua erdietsi zuen. 
Jendeak gogotsu jarraitu 
zituen  hiru botatzaileen go-
rabeherak. 

Antolatzaileen aukeraketa
Irekiera ekitaldia eta gero 
abiatu ohi da ofizialki Sagar-
do Eguna, eta horrekin ba-
tera, sagardo botatzaileen 
lana. 

Tragoak banatzen ari ziren 
bitartean, antolatzaileak pos-
tuz postu ibili ziren eta denen 
artean hiru botatzaile hauta-
tu zituzten: Nagore Lertxundi, 
Iñaki Zugasti eta Manex Ira-
zabal.

Lehiaketa ordea, eguerdiko 
13:00ean hasi zen. Ordurako 
giroa pil-pilean zen. Lehia-
ketari dagokionez, ez dirudi 
ariketa erraza denik, baso 
bakarra zerbitzatu behar du-
telako. Duela urte batzuk sei 
edalontzi bete behar zituzten 
baina azkenaldian lehiake-
tako lana edalontzi bakarre-
ra mugatu dute. Kolpe baka-
rra dutenez, lehenengoan 
asmatu behar dute. Ez dago 
bigarren tiraldi baterako au-
kerarik.

Alberto Pikabea Sagardo 
Eguneko esatariak lehiaketa 
iragartzearekin bat, jendea 
erruz hurbiltzen hasi zen 
oholtza ingurura. Era horre-
tan, botatzaileek ikusleen 
berotasuna sentitu zuten 
lehen unetik. Jendearen 
erreakzioak azken erabakian 
eragin ote zuen ez dakigu, 
baina hiru botatzaileen lana 
goraipatua izan bazen ere, 
txalo eta animo gehien batu 
zituen botaldia Nagore Ler-
txundirena izan zen. 

Ezkerretik hasita, Manex Irazabal (hirugarren sailkatua), Nagore Lertxundi eta Iñaki Zugasti (bigarren sailkatua).

Nagore Lertxundik 
jantzi zuen botatzaile 
onenaren txapela
Botatzaileen lehiaketan giro ederra sortzen da frontoi inguruan. 
Oholtza gainean behintzat, eguneko saltsa eta piperra izan ohi 
da botatzaileen ahalegina. Aurten ere halaxe izan da.

TRAGO BAKARRA 
ZERBITZATU  
BEHAR DA. BERAZ, 
LEHENENGOAN 
ASMATU BEHARRA 
DAGO. EZ DAGO 
BIGARREN 
AUKERARIK

Auzolan erraldoiak bideratu ohi du Sagardo Eguna. Antolaketa lanetan parte harturiko talde jendetsua duzue goiko argazkian. Jaialdia hasi aurretik atera zuten.

Auzolanak eta jai giroak bat egin ohi du Sagardo Egunean. Itzalpeetako batean, Askatasuna plazan etenik gabe aritu ziren lanean.

Edalontziak guztion eskura jartzen aritutako lantaldeetako bat. Jai giroa antolaketa barrutik bizitzeko modua eskaintzen du Sagardo Egunak.

Lagunartean aritu ziren sagardoa zerbitzatzen. Maila ederra erakutsi zuten jaialdira zetozenei sagardoa eskaintzen.

Auzolanik gabe ezingo litza-
teke ospatu Sagardo Egunik. 
42. edizio honetan ere, bistan 
denez, ez dute hutsik egin. 
Antolaketa lanetan jardun-
dako boluntario sare zabal 
bati esker bideratu da aur-
tengo edizioa ere. Frontoia 

eta bi plazetan, berrogeitik 
gora sagardo, pintxo edota 
edalontzien postuetan aritu 
ziren lanean, aurkezpen la-
netan, azpiegiturak egoki-
tzen... Hamaika lanetan, gai-
nerakook jaialdi aitzindari 
honetaz gozatu ahal izateko. Pintxo aukera zabala dastatu ahal izan zen Sagardo Egunean.

Sagardo Eguna, 
auzolanaren 
erakusgarri

Herritar belaunaldi gazte eta heldua elkartzen segitzen du Sagardo Egunak. Atzeko kartelek erakutsi moduan, 40 bat sagardo dastagai jarri zituzten.

Bisitarien sagardo egarria asetzen aritu ziren botatzaileak igande goiz osoan. Usurbilgo baserrietako eta sagardogietako edariak dastatu ahal izan ziren.

Botatzaile batzuk haien etxeko sagardoa zerbitzatzeko aukera izan zuten. Kontzentratuta sagardoa edalontzira botatzen.

30 entitatetik gora eta ehunka 
ahobizi eta belarriprest hiz-
kuntza ohituretan eragiteko 
ariketa kolektiboan murgilduak 
dira egunotan, laugarren Eus-
karaldiaren bidez. Maiatzaren 
15ean eman zitzaion hasiera 
ofiziala, Usurbilgo Euskal Kan-
tu Taldeak, Zumarte Musika 
Eskolak edota buruhandiek 
girotutako herri kalejirarekin. 
Herri erdigunea zeharkaturi-
ko ekimenean zehar, Euska-
raldiarekin bat egindako en-
titateek euskararen erabilera 
areagotzeko ahaleginarekiko 
atxikimendua ikusgarri egin 
zuten banderolak jarrita. 

"Asko gara"
Udaletxeko plazan hasitako 
kalejira Askatasuna plazan 
borobildu zuten, Euskaraldia 
ofizialki abiarazteko txupina-
zoa jaurtita eta Euskal Herri 
mailan kaleraturiko manifes-
tu bateratua irakurrita. Book-
tegi egitasmoko sustatzaile 
eta Euskaraldiaren herritarren 
batzordeko kide Haritz Bran-
tonek irakurritako testuak 
txapa janzteko deia egin zuen. 
Orain arte egindakoa asko izan 
arren, "gehiago egiteko prest 
gaude" nabarmendu zuen. 
Izan ere, "euskararen bizibe-
rritzeak mugimendua behar 

du. Eta gu, elkar mugitzera 
goaz". Horregatik adierazpe-
nak zioenez, euskarak Euska-
raldia behar du, "Euskaraldiak, 
hiztunak. Eta hiztunek, min-
tzakidea".

Egunotan, "hitzez egiteko 
garaia" dela gogorarazi zien 
hitzordura joandakoei. Ho-
rretarako, "komunitatea dugu 
ikur, auzolana lanabes". Eus-
karaldia amaitu artean, "hiz-
kuntzari hauspoa emateko 
garaia da, ilusioa banatuz, 
erabileran jauzia ematekoa; 
Euskal Herrian euskaraz ero-
so bizitzea dugu asmo eta".

Testuinguru horretan, ma-
nifestuak txapak duen garran-
tzia nabarmentzen du. "Txa-
pa honek superbotereak ema-
ten dizkizu. Adorea ematen 
dizu, entzumena ernetzen dizu 
eta aldamenekoa eta zu ba-
besten zaituzte. Txapa hau, 
hizkuntza bezala, magikoa da: 
ilusioa pizten du, aldartea 
poztu eta komunitatea puztu. 
Txapa da, hitza bezala, asko-
tariko jendea konektatzeko 

giltza". Ildo horretan, hiztunak 
batu eta "eman euskarari ar-
nasa" galdegin zuten. Horre-
kin batera, "Mintzakideak 
elkartuz, eman elkarri babesa. 
Batera eraginez, erabilera han-
dituko dugu. Gehiago, gehia-
gorekin, gehiagotan".

Manifestuak ohartarazia 
duenez, hamaika eguneko 
ariketa kolektiboa da Euska-
raldiarena, maiatzaren 25ean 
amaituko dena. Baina ekimen 
honen sustatzaileen esanetan, 
"11 egunetako aldiak ez du 
amaierarik: erabileraren aroa 
ez da eta sekula amaitzen. 
Euskararen aldia egunez egun 
ekinez transmititzen da etor-
kizunera".

Euskaraldiaren itxiera 
ekitaldia

Maiatzak 25, igandea
• 19:00 Herri argazkia Mikel 
Laboa plazan. 
• Ondoren, Anuk eta Eleneren 
emanaldia.

Kantu taldeak girotu zuen Euskaraldia abiarazitako herri kalejira. Herritar eta eragile hainbat batu zituen Euskaraldia hasteko kalejirak.

"Hamaika 
egunetako aldiak ez 
du amaierarik"
Herri kalejira girotuarekin eta manifestua plazaratuta ekin 
zitzaion laugarren Euskaraldiari Usurbilen.

Arrakasta itzela izan zuen Udarregikoen bingo musikatuak. Ondoko murala margotu dute Aginagako eskolakoek.

Elhuyarreko lantaldeak ere entitate gisa bat egin du Euskaraldiarekin. 40 urte betetako Zumarte Musika Eskola ere Euskaraldiko entitatea dugu.

Entitate gisa bat egin du baita Hurbilago merkatari eta ostalarien elkarteak. Orbeldi dantza taldea ere Euskaraldira atxiki da entitate gisa.

Laneki-JakinBai, Euskaraldiko entitateen artean. Aginagako eskola entitate gisa ari da parte hartzen.

Udarregi ikastola ere entitate gisa ari da parte hartzen Euskaraldian. Entitateen artean da Artzabal jatetxea.

Uxue Alberdi, Emakumeon Etxean
Uxue Alberdi Estibaritz gon-
bidatu zuten maiatzaren 15ean 
Kalezarko Pelaioenean koka-
turiko Usurbilgo Emakumeon 

Etxera. Bere “Hetero” liburua 
aurkeztu zuen, Yolanda Arrie-
tak aurkeztu eta segidan bide-
raturiko solasaldiaren baitan. 

NOAUA

Berrogei urte betetako Zu-
marte Musika Eskolak egu-
notarako hainbat hitzordu 
ditu iragarriak:

Maiatzak 23, ostirala
• 18:30 Zumarte Musika Es-
kolako talde instrumentalen 
kontzertua Usurbilgo fron-
toian.

Maiatzak 26-30
• Zumarteko hurrengo ikas-
turterako matrikulazioaren 
garaia iritsi da. Egun hauek 
ahalbidetu dituzte matrikula-
ziorako: maiatzaren 26tik 30era.

• Matrikulazioari buruzko in-
formazio gehiago (egutegiak, 
prezioak...) zumarte.eus web-
gunean aurkituko duzue.

Maiatzak 27-ekainak 1
40. urtemugako argazki eta 
bideo erakusketa Sutegiko 
erakustaretoan. Bisita egunak:
• Asteartea, asteazkena, oste-
guna eta ostirala: 17:30-20:00.
• Larunbata: 11:30-14:00 / 
17:30-20:00.
• Igandea: 11:30-14:00.

Antolatzailea: Zumarte Musi-
ka Eskola. 

Zumarteko talde instrumentalen 
kontzertua

Ekaina erdialdera arte anto-
latu dituzten hurrrengo hi-
tzorduen berri duzue lerroo-
tan:

Maiatzak 29, osteguna
• 18:00 Amaia Egidazuren ipuin 
kontaketa Sutegi Udal Libu-
rutegian.
• Nori zuzendua: 4-5 urte bi-
tarteko haurrentzat. 
• Iraupena: ordubete.

Ekainak 3, asteartea
• 18:30 Karmele Jaioren Orain 
hilak ditugu (Elkar) poesia-li-
burua hizpide izango duen 

literatura-solasaldia. Alaine 
Agirre idazleak gidatuko du 
ekitaldia. 

Ekainak 12, osteguna
• 15:00 Irakurketa-solasaldia 
11 urtetik gorakoentzat. Idoia 
Garzesen Kukuaren kantua 
(Elkar) liburua izango dute 
mintzagai.

• Oharra: solasaldietarako 
liburuen aleak eskuragarri 
dituzue liburutegian.

• Antolatzailea: Sutegi udal 
liburutegia.

Karmele Jaioren Orain hilak ditugu hizpide izango dute ekainaren 3an. ALEA

Sutegi udal liburutegiko hurrengo 
ekintzak

Ostiral honetan, arratsaldeko 18:30etik aurrera, Usurbilgo frontoian. ZUMARTE

Pil-pilean den gaia dakar aur-
tengoan, Gipuzkoako Foru 
Aldundiko Gazteria Zuzenda-
ritzaren "Treba Gurasoak" 
izeneko prestakuntza ekime-
nak. Egitasmo horrek "gurasoak 
hezkuntza-gaitasunetan tre-
batuz, haurren eta nerabeen 
bizi-kalitatea eta aukerak 
hobetzea du helburu". 

Aurtengoan, ekimen horren 
baitan bi saio antolatuak zi-
tuzten egunotarako, gai bera-
ren bueltan; lehenbizikoa, 
“ongizate emozionala” hizpi-
de izango zuena iragan larun-
baterako Gaztelekuan, 12-16 

urte artekoentzat, baina ber-
tan behera utzi zuten. Biga-
rrena bai, aurreikusi moduan, 
asteazken honetan, maiatza-
ren 21ean egingo da, 17:30ean 
Potxoenean. “Osasun menta-
la eta nerabeak” izango ditu 
hizpide haien gurasoei zuzen-
duriko saioak. Estibaliz Anso-
tegik gidatuko du saioa. 

Gipuzkoako Foru Aldundiak, 
Udalak, Gaztelekuak eta Hitz 
Aho guraso elkarteak antola-
turiko hitzordurako gonbida-
penak usurbilkultura.eus 
plataforman eskura ditzake-
zue.

Osasun mentala hizpide duen hitzaldia 
Gaztelekuan

Lokal komertzial hutsak 
sustatzeko deialdia
Xedea: hasierako gastuak eta 
alokairu edo erosketa gastuak.
Lehentasunezko egitasmoak: 
eskaintzen ez diren zerbitzuak, 
ixtera doazen edo itxi berrien 
jarraipenekoak.
• Banatuko diren laguntzak: 
gehienez 5.500 euro proiek-
tuko hasierako gastuetarako 
eta 8.400 euro (4.800 euro lehen 
urtean eta 3.600 euro bigarren 
urtean) alokairu edo erosketa 
gastuetarako. 

Hasiz Hazi deialdia
Xedea: 2025 urtean, jarduera 
proiektu bat duen ekintzai-
leari, Kabiene elkarteak duen 
elkarlan-gunearen egonaldi 
eta erabilera diruz ordaintze-
ko. Elkarlan gune hau, lane-
rako espazio bat ez ezik, ba-
liabideak eta esperientziak 

partekatzeko leku bat izango 
da. 
• Eskabideetarako epealdia: 
irailak 30 (lehen ebazpena 
maiatzaren 31ra arteko eska-
bideekin, bigarren irailaren 
30era artekoekin).

Norgehiagoka erregimenekoak 
ez diren kirol arloko dirulaguntzak
Lagunduko diren egitasmoak: 
laguntza bereziak (6.000 euro), 
taldeetako prestakuntza tek-
nikoak (1.000 euro), kirolarien 
oinarrizko osasun miaketak 
(5.000 euro), eskolaz kanpoko 
kirol jardueretan parte har-
tzeko dirulaguntzak (5.000 
euro).

Eskabideak aurkezteko epeal-
dia: azaroak 12.
• Presentzialki udaletxeko 
erregistroan).
• Telematikoki usurbil.eus 
atarian.

Ekintzaileek egonaldi bat egiteko aukera dute Kabienen.

Martxan diren            
udal dirulaguntza 
deialdiak 
Egitasmo  berriren bat eskuartean dutenei zuzenduriko albistea 
segidan. Izan ere, zenbait udal dirulaguntza deialdietara 
eskabideak aurkezteko epealdiak zabalik segitzen du.

KzGuneko 
ikastaroak
Hilabete honetan, 09:00-13:00 
artean irekiko dute KzGunea. 

Maiatzak 23
• 9:00-11:00 "Google Transla-
te. Testuak eta web orriak 
itzuli".

Maiatzak 26-30
• 9:00-11:00 "Mekanografia. 
Ikasi hutsetik".

Ekainak 2-5
• 18:00-20:00 “Facebook. Ko-
nektatu lagun eta senideekin”.

Ekainak 6-11
• 16:00-18:00 “LibreOffice 
Writer. Zure testu dokumen-
tuak sortu”.

Ekainak 12-23
• 16:00-18:00 “Eman lehenen-
go pausoak argazki ukituan 
GIMPekin”.

Ekainak 24-30
• 18:00-20:00 “Mekanografia. 
Ikasi hutsetik”.

Informazio gehiagorako:
Kale Nagusia, 37
943 023 684.

Doako saio hau antolatu du 
Askatasuna plaza ondoan 
egoitza inauguratu berri duen 
Iñurri elkarteak ekainaren 
1ean, 10:30-13:30 artean Ka-
lezarko Pelaioenean kokatu-
riko Usurbilgo Emakumeon 
Etxean. Hitzordua “minbizia 
pasa edo pasatzen ari diren 
pertsonentzat edota minbi-
ziaren ondorioz norbait galdu 
edo minbizia duen pertsona-
ren bat zaintzen” ari direnei 
zuzendua egongo da. Elena 
Aburuza-Gáyatri terapeuta 
psikoespiritualak eta praktika 
horren sortzaileak gidatuko 
du saioa. “Mugimendu kon-
tzientearen eta erabateko 
arretaren bidez, zure burua-
rekin konektatzeko esperien-
tzia batera gonbidatzen zai-
tugu. Berdin dio dantzan ari 
bazara edo geldirik geratzen 
bazara, garrantzitsuena ten-
tsioak askatzea eta bizitza 
ospatzea da, gorputzaren eta 
bihotzaren askatasunetik”. 

Izen-ematea
Plaza kopurua mugatua izan-
go da. Izena izaninurri.eus 
atarian eman ahalko da.

Mindfulness 
dantza tailerra

Maiatzaren 22rako dago ira-
garria, arratsaldeko 19:00etan 
Potxoenean. Etxalde koope-
ratibako lehendakari Beñat 
Etchebestek gidatuko du 
saioa. “Familian, auzoan, 
herrian, lur eta etxebizitzen 
zaintzeko proposamen bat. 
Jabego hutsak elkartuz, go-
zamenak banatuz, ondoko 

belaunaldien babesteko modu 
berria. Euskal Herriko lur eta 
etxeetaz birjabetu baginte? 
Orduan, ondoko belaunal-
diek, beren gogo, indar, ke-
men, hats guzia, bizitzeko 
balia lezakete". 

Nafartarrak taldeak anto-
latu du Beñat Etchebesten 
hitzaldia.

Ipar Euskal Herriko jabego modu 
berriaren aurkezpena

Ring antzezlana ekarriko duzue 
Sutegira, larunbat honetan 
19:00etan. Sinopsia irakurri gabe, 
telefono dei batean pentsa de-
zakegu, edo boxeoa egiten den 
ring horietako batean. 
Hiru antzerki dauzkagu, eta 
denetan saiatzen gara nahiko 
probokatiboak izaten eta mo-
mentuan ikusleen erantzun 
bat izaten. Feedback bat no-
labait. Ring hitza bera ere 
nahiko metaforikoa da, baina 
jorratzen ditugu gaur egun 
pil-pilean dauden gai asko. 
Horien artean, jokabide ma-
txistak. Ring honetara ekartzen 
ditugu, eta fikziozko ring ho-
netan planteatzen dugu de-
soreka sozial honetan indar-
keria mahai gainean jar deza-
kegun edo ez. Badakigu asta-
keria hutsa dela, baina per-
tsonaia asko daude erakusten 
dutenak historikoki halako 
egoerak egon direla, eta zer-
gatik ez buelta eman. Eta al-
derantziz, astakeria dela uste 
dutenak ere badira. Dena 
nondik begiratzen den ikusi 
behar. Ikusleengan eztabaida 
hori piztu nahi dugu, eta an-
tzezlanean parte hartzera 
gonbidatzen ditugu. Beneta-
ko ring bat da.

 
Ringean sartzen den pertsonaia 
bat gizonezkoa da eta bestea 
emakumezkoa. Generoen arteko 
borroka ikusiko dugu?
Bai nolabait. Antzezlan hone-
tan antzerki bat sortzen dugu 
antzerkiaren barruan. Hasie-
ran, antzerki talde bat gara, 

eta beste antzerki bat presta-
tzen ari gara. Antzezlan ho-
rretan, pertsonaia bat gizo-
nezkoa da, eta hor ikusten da 
pertsonaian jokabide bat 
duela, eta entsegutik aterata 
beste pertsona bilakatzen dela. 
Rol azterketa egingo dugu 
modu horretara. Denetariko 
gaiak ukituko ditugu: euskal 
matriarkatua, emakume gor-

putza zapalkuntza gune mo-
dura hartuta… oso proboka-
tzaileak gara, eta askori ukitzen 
ditugun teklak astakeria iru-
dituko zaizkie, baina egune-
roko gaietan oinarritzen gara 
eta komunikabideetan zein 
ingurukoengan entzuten di-
tugun astakerietan. Telebistan 
ikusten badugu norbait era-
sotzailea dela, saiatzen gara 

gure testuetan sartzen eta 
buelta bat ematen horri. An-
tzerki bizia da.

 
Evaren alabak zarete. Nor da 
Eva? Pertsonaia biblikoa? Zer-
gatik izen hori?
Emakume guztiei keinu egi-
teko modu bat dela iruditzen 
zaigu. Azken finean, denoi 
tokatu zitzaigun Evaren alabak 
izatea, edo hori diote pen-
tsaera jakina duten batzuek. 
Gure lehen antzezlana Evaren 
Alabak da, eta horrek ema-
kumeen aurkako indarkeria-
ri buruz hitz egiten du. Beti 
saiatzen gara pertsonaiaren 
batek Eva izena izaten, edo 
moduren batera edo bestera 
keinutxo bat egiten. Azkenean, 
halaxe gelditu zitzaigun izena, 
lehen antzezlan horren ildoa-
ri jarraituta, oso izen egokia 
iruditu zitzaigun taldearen 
izena ere izan zedin.

 
Ikuspegi feministatik sortzen 
dituzue lan guztiak, ezta?
Lehen antzezlana sortu zen 
zuzendariari Tolosako Uda-
lak Emakumeen Aurkako 
Indarkeriaren Egunerako 
antzezlan txiki bat prestatze-
ko eskatu ziotelako. Gainon-
tzekook kultur-etxeko taile-
rrean lan egiten genuen be-
rarekin, eta proposamena 
luzatu zigun. Hortxe amai-
tuko zelakoan geunden, bai-
na jende askok esan zigun 
antzeko egoeraren bat bizi 
zuela edo oso gertutik tokatu 
zaiola halako egoeraren bat. 
Inguruko udaletxe batetik ere 
deitu ziguten antzerki hori 
egiteko. Horrela sortu zen 
taldea, nahigabekoa izan zen. 
Harrera ona ikusita, motiba-
tu egin zen obraren zuzen-
daria, Elena, bigarren bat 
prestatzera. Bigarren obra 
horretan umorea ere lantzen 
dugu, buelta bat emate alde-
ra arlo horri ere. Emakumeoi 
gertatzen zaizkigun kontuak 
eta isilpeko kontu horiei aho-
tsa jartzen saiatzen gara, eta 
ikusleek barre egingo badu-
te ere, mezuren bat eraman-
go dute etxera, ziur. 

Evaren Alabak antzerki taldeko neskak dira 'Ring' antzezlaneko protagonistak.

"Gure antzezlanetan 
probokatzaileak izaten 
saiatzen gara"
EVAREN ALABAK ANTZERKI TALDEA

Emakumeon Etxean lanean jo eta su dabiltza espazioa ireki zenetik, eta oraingo honetan, 
antzezlan batekin datoz. Larunbat honetarako 'Ring' antzezlana programatu dute Sutegin.

"AZKEN FINEAN, 
EMAKUME GUZTIOI 
TOKATU ZITZAIGUN 
EVAREN ALABAK 
IZATEA, EDO HORI 
DIOTE BATZUK"

"IKUSLEENGAN 
EZTABAIDA HORI 
PIZTU NAHI DUGU, 
ANTZEZLANEAN 
PARTE HARTZERA 
GONBIDATUTA"

Ipuin kontaketa saioa egingo 
duzu 4-5 urteko haurrentzat. Zeuk 
asmatutako ipuinak kontatuko 
dituzu?
45 minutuko edo ordubete 
inguruko saioa izango da. Ha-
lakoetan, ipuin bat baino 
gehiago eramaten ditut: es-
kuekin edo gorputzarekin 
kontatutakoak, ahoz gora, 
liburuz lagunduta… saio ba-
koitzera neure aukeraketa 
eramaten dut. Usurbilgo libu-
rutegikoek Dorotea ere kon-
tatzeko eskatu didate. Dorotea 
nik neuk idatzi eta ilustratu-
tako liburu bat da, duela urte 
batzuetako lana. Beraz, Usur-
bilgo saioak denetarik izango 
du pixka bat; nik asmatutako 
ipuinak eta bestelakoak ere 

bai. Kontatzeko modua ere 
askotarikoa izango da, gustu 
guztientzat.

 
Idazle eta ilustratzaile lan gehia-
go ere egin dituzu?
Niri asko gustatzen zait istorio 
laburrak eta poematxoak idaz-
tea. Sortzailetzat hartzen dut 
neure burua. Idatzi zein ilus-

tratu egiten dut, buruan zerbait 
asmatzen ibiltzen naiz. Mo-
mentu eta gogoaren arabera 
saltsa batean edo bestean 
aurkituko nauzue.

 
Umeei zuzendutako produktuak 
izan ohi dira betiere?
Ipuin kontaketak batez ere 
umeekin egiten ditut, baina 

aurten helduekin ipuin kon-
taketa saioak egiten estreina-
tu naiz. Normalean, haurren-
tzat irakurle taldeak gidatzen 
ditut. Irakurketa bitartekaria 
naiz talde dezentetan. Adin 
tarte ugari biltzen ditut.

 
Helduentzat ipuin kontaketak?
Ez da programatzeko oso ohi-
koa, ez liburutegietan, ez eta 
kultur-etxeetan ere. Ipuina 
haurrarekin lotzen dugu, bai-
na ipuinak helduentzat ere 
badira, jakina. Ahozkotasuna 
lehen emakumeen inguruan 
biltzen zen heldu taldeetan, 
istorioak kontatzea eta entzu-
teak tradizio handia du nahiz 
eta haurtzaroarekin lotzen 
dugun gaur egun. Hala ere, 
helduoi ere gustatzen zaigu 
istorioak entzun eta kontatzea.

 
Nola lortzen duzu hain ume txikiak 
ordubetez entretenituta eta gel-
dirik egotea?
Saioetan magia moduko bat 
sortzen da. Elkarrekintza izaten 
da beti, ez dut nik ipuin bat 
kontatzen eta eurek entzuten, 
ez dira subjektu pasiboak. Saio 
bakoitzean elkarrizketak izaten 
ditugu. Nik zerbait kontatzen 
dut eta umeari emozioak piz-
ten zaizkio eta zerbait esaten 
dute askotan. Komunikazioa 
sortzen da hitzezkoa edo keinu 
bidezkoa, begiradak… hala, 
umeak egon daitezke 45 mi-
nutu eta bi ordu ere bai. Askok 
gehiago ere nahi izaten dute 
saioa bukatzen denean: "bes-
te bat, beste bat...".

 
Pantailek horrenbesteko indarra 
hartu dutenean, oraindik ere ipuin 
kontaketak indarra izatea poz-
garria da.
Bada beharrizan bat oso hu-
manoa. Denok behar dugu 
komunikatu, elkarreragin, hitz 
egin, entzun… pantailek ez 
dute hori ematen. Aurrez au-
rreko aukera hauek eta beste 
pertsona batzuekin komuni-
katzeko benetako beharra 
delakoan nago eta horregatik 
funtzionatzen dutela ipuin 
kontaketa eta bestelako ko-
munikazio bideek.

Amaia Egidazu, 'Dorotea' liburuaren egile eta ilustratzailea, liburutegian izango da haur txikiei ipuinak kontatzen.

"Nire saioetan 
entzuleak ez dira 
subjektu pasiboak"
AMAIA EGIDAZU IPUIN KONTALARIA

Maiatzaren 29rako Amaia Egidazu ipuin kontalariaren saioa iragarri dute Sutegi udal liburutegian. 
4-5 urteko umeei bideratuta egongo da eta ordubete iraungo du.

"DENOK BEHAR 
DUGU 
KOMUNIKATU, 
ELKARRERAGIN, 
HITZ EGIN, 
ENTZUN…" 

"MOMENTU ETA 
GOGOAREN 
ARABERA SALTSA 
BAT EDO BESTEAN 
AURKITUKO 
NAUZUE"

Gipuzkoako herritarrei dei 
egin diete mobilizatzera, izan 
ere "beste behin ozen aldarri-
katu behar dugu: erraustegiak 
egunero kutsatzen gaitu. 
Erraustegia gelditu!". Erraus-
ketaren Aurkako Mugimen-
dutik gogorarazi dutenez, 
"Zubietako erraustegia hasie-
ratik eta egunero kutsatzen 
ari da inguruko pertsonak, 
animaliak, landareak, lurzorua 
eta ingurumen guztia". Adituak 
ohartarazpen hau egiten ari 
direla "behin eta berriro" na-
barmendu dute, ToxicoWatch 
fundazioak eginiko azterlanek 
eta erraustegia sustatu eta 
kudeatzen duten Foru Aldun-
diaren eta Gipuzkoako Hon-
dakinen Kontsortzioaren 
ikerketak erakutsi bezalaxe, 

"gero hedabideetan egia ez-
kutatzen saiatu arren". 

Kutsadura pilatzen
Egi horri buruzko xehetasunak 
eman ditu aipatu herri mugi-
menduak. "Urtetik urtera pi-
latzen ari dira erraustegiak 
zabaldutako pozoiak, dioxinak, 
furanoak, metal astunak, PFA-
Sak eta beste kutsagarri arris-
kutsuak". Egoera horren au-
rrean, "aginte publikoek ez 
dute betetzen beren eginki-
zuna erraustegia bezalako 
fabrika arriskutsuak kontro-
latzeko. Ez dituzte kontutan 
hartzen kutsaduraz oharta-
razten duten ikerketak; ez 
dituzte ikertzen behin eta 
berriz erraustegian gertatu 
diren sute eta istripuak; ez 

dute konpondu azken bost 
urteotan Arkaitzerreka kutsa-
tzen duen isuri pozoitsua; 
Arkaitzerreka pozoitzen ari 
direla erakutsi du Guardia 
Zibilaren SEPRONA unitateak 
berak… eta horri ere ezikusia 
egiten diote". Foru Aldundiak 
eta hondakinak erraustea sus-
tatzen duten alderdi politikoek 
herritarren hitza ez dutela 

aintzakotzat hartzen dio 
Errausketaren Aurkako Mu-
gimenduak; "beren erabakie-
tatik kanpo utzi dituzte herri-
tarrak eta mugimendu sozia-
lak. Hala baztertu dute hasie-
ratik GuraSOS elkartea. Orain 
Espainiako Auzitegi Konsti-
tuzionalak arrazoi eman dio-
nean GuraSOSi. Hainbeste 
urte pasa eta gero, hainbeste 
kalte eragin eta gero, orain zer 
egin behar dute Foru Aldundiak 
eta erraustegiaren propagan-
distek?".

Batzar Nagusietan
Espainiako Konstituzio Auzi-
tegiak GuraSOSi arrazoia eman 
eta aitortu zuen apirila amaie-
ran aipatu elkarteak berak 
berri eman zuenez, EAEko 
Auzitegi Nagusiak babes ju-
dizialerako eskubidea urratu 
ziola eta tramitera onartu 
beharko zuela GuraSOSek 
erraustegiaren ingurumen 
baimenari jarritako helegitea. 
Baimen horren aurrean, zerbait 
erabaki beharko du aipatu 
auzitegiak. Gai hau ahotan 
hartu zuten hilabete hasieran 
Gipuzkoako Batzar Nagusie-
tako osoko bilkuran. Horri 
buruz galdetu zion EHBilduk 
foru ingurumen diputatu eta 
GHK-ren lehendakari Jose 
Ignacio Asensiori. "Erakunde 
judizialaren erabaki guztiak 
errespetatzen ditut erabat eta 
gardentasun osoz lankidetza 
osoa eskainiko dut, hala es-
katzen badidate", erantzun 
zion Asensiok. Erantzun horren 
aurrean, koalizioko bozera-
maile Jon Altolagirrek EAEko 
Auzitegi Nagusiak kalera de-
zakeen ebazpenaz galdetu 
zion, hitza hartzeko bigarren 
txandan. "Kezka sortu behar-
ko liguke ezbaian egoteaz", 
adierazi zion Asensiori. "44 
auzi eta prozedura judizial 
izan ditugu. Denak irabazi 
ditugu. Ez dut uste proiektu 
bakarra egongo denik halako 
judizializazioa duenik. Hamar 
urteotan bizitakoa erabateko 
arduragabekeria da", erantzun 
zuen foru ingurumen diputa-
tuak.

Deitzaileak mobilizazioa egingo den leku berean, "erraustegia gelditu!" aldarriarekin. ARGAZKIA: ERRAUSKETAREN AURKAKO MUGIMENDUA.

Erraustegia gelditzeko 
elkarretaratzea, Foru 
Aldundiaren atarian
"Erraustegiak egunero kutsatzen gaitu. Erraustegia gelditu!" aldarripean, mobilizatzeko deia egin 
du Errausketaren Aurkako Mugimenduak maiatzaren 24an, 13:00etan Donostiako Gipuzkoa 
plazan, Foru Aldundiaren egoitza atarian.

"ZUBIETAKO 
ERRAUSTEGIA 
HASIERATIK            
ETA EGUNERO 
KUTSATZEN ARI 
DA"

"Aurrera goaz, baina asko dago 
egiteke" oraindik. Hala ondo-
rioztatu zen, Usurbilgo Sarek 
iragan astean Potxoenean 
antolaturiko solasaldian. Eus-
kal presoek oraindik bizi duten 
egoera izan zuten mintzagai 
Onintza Ostolaza abokatuak 
eta Beñat Uribe-Etxeberria 
Sare Gipuzkoako arduradunak. 
Egun, 133 preso daude (Euskal 
Preso Politikoen Kolektiboko 
116 preso eta handik kanpo 
diren beste 17). EPPK-ko 116 
presoetatik 99 gizonezkoak 
dira eta 17 emakumezkoak. 
Emakumezko guztiak Hego 
Euskal Herrian dira, gizonez-

ko ia denak bezala, 99tik 96. 
Gainerako hirurak estatu fran-
tsesean dituzte. Adin tartearen 
ikuspegitik, %19,2ak 60 urte-
tik gora ditu. Espetxealdiari 
dagokionean, ia erdiak 20-24 
urte daramate, %49,2ak hain 
zuzen, %14,2ak 25 urte baino 
gehiago. Kolektibo honen %8ak 
gaixotasun larriak edo sen-
daezinak ditu, Sarek Potxoe-
nean emandako datuen ara-
bera.

Haien guztien etxerako bidea 
lantzen ari da Sare urteotan. 
Egun, etxeratze hori gauza-
tzeko dauden oztopoez aritu 
ziren aipatu solasaldi horretan, 

euskal presoei aplikatzen se-
gitzen zaien salbuspeneko 
espetxe politikaz; sakabana-
ketaz, urruntzeaz. 

"Beste aterabide batzuk" 
behar
Hizlariek gogorarazi zutenez, 
lehen graduan pasa dute pre-
so askok espetxealdi osoa, 
bizi-baldintza oso gogorretan. 
Egoera aldatzen joan da azken 
urteotan, "presoen ekimenez, 
erabaki politikoengatik". Eus-
kal Herriko periferiara hurbil-
ketak lehenbizi, euskal herri-
ratzeak gero... "Gerturatzea-
rekin bigarren gradua aplika-
tzen zaie". Tarte horretan, 

Eusko Jaurlaritzara eskuz al-
datzen joan dira espetxeen 
zaintzari lotutako eskumenak. 
"Aurrerapen batzuk" eman 
dira ildo horretan, nahiz haien 
gauzatzea "nahi baino mote-
lago joan". Halere, argitu zu-
tenez, "zigorrak ez dira bar-
katu". Egun, 48 orduko baimen 
murriztuak eskaintzen dituen 
bigarren gradutik astetarteko 
gauak soilik espetxean igaro-
tzera behartzen duen hiruga-
rren gradura igarotzeko "oz-
topo legalak" daudela azaldu 
zuten. "Baldintzapeko aska-
tasuna" da ibilbide horren 
azken urratsa. Ohiko legedia 
aplikatuta, naturalki egin behar 
litzatekeen ibilbide horretan 
"izugarrikeria" asko egin di-
rela gogorarazi zuten. Horre-
gatik zioten, egun "beste ate-
rabide batzuk" behar dira.

Mobilizatzen segitzeko deia 
Aurrerapauso gehiago eman 
ahal izateko, ezinbestekotzat 
jo zuten indarrean segitzen 
duten salbuespenezko neurriak 
indargabetzea. Espetxe esku-
menen eskuratzea gakotzat jo 
zuten. Bestalde, konponbide 
oso horretan, "biolentzia ez-
berdinen biktimen aitortzaren" 
alde egin zuten. Eremu poli-
tiko eta judiziala izango da 
errealitate hau eraldatzen 
jarraitzeko jokalekua Sareren 
esanetan, baita mobilizazioen 
bidea ere. Iragan asteburuan, 
"Puzzlea Osatu arte" dinami-
ka bideratu zuen Sarek, erre-
gimen itxian segitzen dutela-
ko, hala egin izan ez duten 
presoek etxerako bidea egin 
dezaten aldarrikatzeko. 29 
herrietako 58 preso daude 
egoera horretan, usurbildarrik 
ez da tartean. Usurbilgo Sarek 
deitutako hurrengo elkarre-
taratzea, maiatzaren 30ean 
20:00etan Mikel Laboa plazan.

Usurbilgo Sarek iragan astean Potxoenean antolaturiko solasaldia.

"Aurrera goaz, baina 
asko dago egiteke 
oraindik"
Euskal presoen egungo egoerari buruz mintzatu ziren 
Potxoenean, Usurbilgo Sarek antolaturiko solasaldian.

"PRESOEN IA 
ERDIAK 20-24 
URTE DARAMATE 
ESPETXEAN, 
%14,2AK 25 URTE 
BAINO GEHIAGO"

Hemen duzue Udaletik hela-
razitako entrenamenduen 
egutegiaren berri:
• Maiatzak 31: 49 urtetik 56 
urtera bitarteko taldea.
• Ekainak 7 eta 28: 56 urtetik 
gorakoak.
• Urrian (datak zehazteke): 40 
urtetik 48 urtera bitarteko tal-
dea.
• Azaroan (datak zehazteke): 
16 urtetik 40 urtera bitarteko 
taldea.
• Oharra: urriko eta azaroko 
datak aurrerago zehaztuko 
dituzte eta orduan jakinara-
ziko zaie noiz izango diren 
izena emandakoei. 

Informazio gehiago:
• Oiardo kiroldegian.
• 943 37 24 98.
• kirola@usurbil.eus

Emakumeentzako 
indar entrenamendu 
gehiago

2024-25 ikasturtea agurtzeko 
urteroko UdaFest antolatu du 
Zubietako eskolako guraso 
elkarteak. Aurreko aldizkarian 
argitaratu genuen egitaraua 
ez zen guztiz zuzena. Hainbat 

aldaketa izan dira. Hauxe egi-
taraua, zuzendua:

Maiatzak 21, asteazkena
Zubietako herri krosa:
• 17:00 HH.

• 17:10 LH1-2.
• 17:20 LH 3-4.
• 17:35 LH 5-6
• 17:50 Helduak.
• Oharra: sorpresak izango 
dira.

Maiatzak 23, ostirala
Euskaraldiaren amaiera:
• 16:45 Herri kirolen ginkana.
• 18:15 Erromeria.

Ekainak 6, ostirala
Amaiera festa
• 16:45 Antzerkia.
• 17:15 Zezentxo Bustiblai.
• 18:15 Pintxo lehiaketa eta 
tortilla patata lehiaketa.
• 19:30 Euskal dantza ema-
naldia.
• Ondoren... afari-merienda 
eta Zubieta talentu bila.

Oharra: Zubietako plazan 
egingo dira ekitaldi hauek de-
nak.
Antolatzailea: Zubietako Es-
kola Txikiko Guraso Elkartea.

Zubietako Eskolako guraso elkarteak antolatzen du UdaFest jaialdia.

UdaFest, behin 
betiko egitaraua

ETXEBIZITZAK
ALOKAIRUAN
San Esteban kalean 3 logelako etxe 
bat alokatzen dugu. Maiatzean har-
tu ahal izango da. Animaliak ez dira 
onartzen: 630 675 785.

Usurbilen alokairuan hartzeko etxe edo 
logela baten bila nabil. 618 773 004. 

10 urte Usurbilen alokairuan bizi 
den familia bat gara. Bost pertsona 
gara. Alokatzeko etxeren bat badu-
zu deitu: 68865344. 

Etxebizitza bila dabilen familia gara. 
3 logelako bizilekua behar dugu 
alokairuan hartzeko. 688 653 441. 

Andatza tabernako jabea 3 logeladun 
pisu baten bila dabil. Harremaneta-
rako: 627 841 927 

MOTORRA
SALMENTA, GARAJEAK
Garajea salgai Etxealdian. 14 metro 
koadroko garajea salgai Etxealdian. 
T685707278 

Garaje itxia salgai herri sarreran. 
646 601 947 (18:00etatik aurrera).

LANPOSTUAK
LAN ESKAINTZAK
Zarauzko taberna batean pintxoak 
egiteko sukaldaria behar da. Aste-
lehenetik larunbatera goizeko 8:00ta-
tik arratsaldeko 15:00 arte, igande 
eta jai egunak libre. Harremanetara-
ko: 661972670. 

Pertsona bat bilatzen dut. DBHko 
ikasle bati astean hirutan klase par-
tikularrak emateko. 647 742 588. 

LANPOSTUAK
LAN ESKAERAK
Udako hilabeteetan goizez (Ikasto-
lako oporretan), LHko ikasle bati 
ingeleseko  klaseak emateko nor-
baiten bila gabiltza. Klaseak aurrez 
aurrekoak eta batez ere mintza 
praktika egiteko nahiko genuke. 
Interesatuak deitu 645735556 

Orduka eta egunez, adineko pertso-
nak zaintzeko edo garbiketa lanak 
egiteko eskaintzen dut nire burua 
747446091. 

Ostalaritzan edota garbiketa lanak 
egiteko lan bila nabil. 613586716

Orduka edo astelehenetik ostira-
lera eta egunez aritzeko lan bila 
nabil. Etxeko lanak, umeak zein 
helduen zaintzan aritzeko prestu-
tasuna. 614.349 021. 

Pertsona helduen zaintza lanetan 
astegunetan (astelehenetik ostira-
lera ) gauez edo astebukaeretan 
egun osoz, interna moduan aritze-

ko lan bila nabil. 609 647 728 

Astebukaeratan lanerako prest da-
goen mutila: basoko lanak, lursailen 
garbiketa, baserriko lanak. 682 774 
857 (Carlos) / 670 987 921. 

BESTELAKOAK
2001. urtetik 2019. urte arteko Sa-
gardo Eguneko baso grabatuen bil-
duma daukat. 943 363 788. 

Frantses irakasle baten bila ari gara, 
DBH4ko ikasle batentzat. Harrema-
netarako: 615758476.

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Boleibol taldea, Gipuzkoako txapeldunorde

Infantil taldeak Gipuzkoako 
Ligako finala jokatu zuen Do-
nostian, Bera-Beraren aurka. 
"Bost set jokatu eta partida 

orekatu baten ondoren, galdu 
egin zuten baina goraipatzekoa 
da egin duten denboraldia", 
nabarmendu digute taldetik.

ZORION AGURRAK

Futbola, Haranen

Maiatzak 24, larunbata (Haranen)
• 09:30 Infantil Txiki:

Usurbil FT-Elgoibar CD

• 11:30 Txapeldunen amaiera 

fasea, 1. Kadete neskak: 

Hernani-Antiguoko

Maiatzak 25, igandea
• 10:00 Infantil neskak: 

Usurbil FT-S. Tomas Lizeoa B

Maiatzak 25, igandea (Kanpoan)
• 12:00 Kadete neskak, finala Puion: 

Usurbil FT-Intxaurdi KE D

Eskubaloi partidak

Maiatzak 24, larunbata
•13:00 Senior neskak: 

-Urbil Usurbil K.E.

-Hernani

Zorionak Naiara! 14 urte bete dituzu. 
Ondo pasa eta ospatu zenuen eta 
genuen zure egun berezia. Muxu eta 
besarkada handi-handi asko familia 
osoaren partez.

Usurbil-Hernani Herriarteko pilota 
txapelketako errifa zozketan, Oihana 
Lizaso izan zen irabazlea.

11.369, pilota 
partidaren errifako 
zenbaki saritua

Usurbil KE taldeko senior taldeak 
asteburuan jokatuko du Espai-
niako fasea, Colindresen (Kan-
tabria). Lehen nazional maila-
ra igotzea jokoan izango du.

Neurketak:
• Maiatzak 23, ostirala. 21:00 
Dominicos.
• Maiatzak 24, larunbata. 20:00 
BM. Maravillas Benalmadena.
• Maiatzak 25, igandea. 13:00 
Hercor Motor BM. Colindres.

Julen Lejardi kanpusa
Ekainaren 24tik 27ra egingo 
da Julen Lejardiren omenezko 
kanpusa. Saioak goizeko 
9:30etik 12.30era izango dira. 
Izen-ematea ondoko loturaren 
bitartez egin daiteke: https://
labur.eus/inc5ipbm

Izena emateko epea maia-
tzaren 25 arte luzatuko dela 
ohartarazi du Usurbil KE tal-
deak: "Animatu! primeran 
pasako duzue!".

Eskubaloiko igoera fasea, Kantabrian

OSTIRALA 23

ZUBIETA UdaFest 2025
Euskaraldiaren amaiera.           
16:45 Herri kirolen ginkana.   
18:15 Erromeria.                               
Zubietako plazan.

USURBIL Ziortzak 40 urte: 
gazteentzako tailerrak
LH5-DBH4 bitarteko gazteentzat: 
Eiti, Oier Agirresarobe, Olatz 
Zabaleta eta Pello Ibargoyen. 
17:00 Ziortzan.

USURBIL Zumartek 40 urte: 
kontzertuak
Zumarte Musika Eskolako talde 
instrumentalen kontzertua.           
18:30 Usurbilgo frontoian.

LARUNBATA 24

USURBIL Ziortzak 40 urte
Ikus 7. orrialdea. 

USURBIL "Ring" antzezlana
Amaren Alabak taldearen eskutik.                                       
19:00 Sutegin.

IGANDEA 25

USURBIL Kantu Festa
10:30 Herri-bisita:                
Usurbil Museo Irekia.                          
12:00 Kantu Jira.                            
14:00 Kantu-bazkaria 
ikastolako jangelan. 

USURBIL Euskaraldiaren 
itxiera ekitaldia
19:00 Herri-argazkia eta 
kontzertua Mikel Laboa plazan.  

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

Usurbilgo Euskal Kantu Tal-
deak, 'Kantu Festa' ekimena 
antolatu du Zarauzko Mon-
tetxio, Lasarte-Oriako Xume-
la eta Hondarribiko Olagarro 
kantu taldeekin partekatuz. 

Euskaraldia 2025 ekimena-
ren amaierarekin bat eginez, 
euskaldun egiten gaituen 
euskara bultzatuz, euskal 
kantuen aldarrikapena pla-
zaratu nahi luke, kantuez eta 
kontuez gozatzeko gogoz da-
goen guztia gonbidatuz.

Kantu Festa, maiatzak 25 igandea
• 10:30 Herri-bisita: Usurbil 
Museo Irekia.

• 12:00 Kantu Jira.
• 14:00 Kantu-bazkaria ikas-
tolako jangelan. Menua: 25 
euro (bazkarian parte hartze-
ko, kantu taldearekin harre-
manetan jarri).
• 18:00 Cavaillé-Coll/Mutin, 
Salbatore parrokiako orga-
noaren azalpena Joan Luis 
Atxegaren eskutik. Elizako 
koruan organoaren laguntza-
rekin: Txoria-txori./ Gure 
ametsak.
• Dema plazan kantuzaleon 
arteko agurra.
• Partitzeko tenorea.
• Antolatzailea: Usurbilgo 
Euskal Kantu Taldea.

Kantu Taldeak herri-bisita, jira eta kantu-bazkaria antolatu ditu iganderako.

Igandeko Kantu Festa, 
Euskaraldiarekin bat eginik

Bisita 
gidatuak

Maiatzak 24, larunbata
'Salbatore elizaren 
ondarea'.
• 11:00-12:15.
• Irteera: Salbatore 
eliza.

Maiatzak 25, igandea
'Museo irekia' bisita 
gidatua (erdaraz).
• 11:00-12:15.
• Irteera: Sutegi.

Maiatzak 28, 
asteazkena
'Zero Zabor' bisita 
gidatua.
• 10:00-11:00.
• Irteera: Udaletxea.

Erreserbak: 
650usurbilbizi.eus

Emakumeon 
Etxeko 
deialdiak

Maiatzak 24, larunbata
• 19:00 Evaren Alabak 
antzerki taldearen 
'Ring' antzezlana Su-
tegin.
• Hizkuntza: elebidu-
na. 
• Gonbidapenak:  
usurbilkultura.eus
• Antolatzailea: Usur-
bilgo Emakumeon 
Etxea.

Euskaraldiaren itxiera ekitaldia

Igandean amaituko da Euskaraldia. Arratsaldeko 
19:00etan herri-argazkia iragarri dute Mikel Laboa 
plazan. Anuk eta Elene bikoteak girotuko du ekitaldia.

30 NOAUA 2025-05-23

INGO AL DEU?





Powered by TCPDF (www.tcpdf.org)

http://www.tcpdf.org

